
Ayni kunlarda butun mamlakatimiz boʻylab Bosh 
qonunimiz qabul qilingan sana munosabati bilan 
“Konstitutsiya — xalqchil davlat, barqaror taraqqiyot 
va farovon hayot asosi!” degan bosh gʻoyani oʻzida 
mujassam etgan tashkiliy-amaliy, maʼnaviy-maʼrifiy 
tadbirlar oʻtkazilyapti.

Iqtisodiy islohotlarning 
mustahkam asosi

Yangi Konstitutsiyamizda inson, uning hayoti, 
erkinligi, qadr-qimmati, daxlsiz huquqlari va 
manfaatlarini taʼminlash, erkin va adolatli fuqarolik 
jamiyatini rivojlantirish hamda huquqiy demokratik 
davlat qurish bilan bogʻliq oʻzgarishlar alohida 
jihat sifatida aks ettirildi. Jumladan, ijtimoiy davlat 
tamoyiliga oid normalar yanada mustahkamlanib, 
sifatli taʼlim va tibbiy xizmat, fuqarolarning ijtimoiy 
ehtiyojmand qatlamini qoʻllab-quvvatlash, munosib 
mehnat sharoiti va adolatli ish haqi tizimini yaratish, 
ishsizlikdan himoyalanish, uy-joyga ega boʻlishga 

Korrupsiyasiz kelajak sari

ORTGA QAYTMAS TUS OLGAN 

DEMOKRATIK ISLOHOTLAR

INSONPARVARLIKNING YUKSAK NAMUNASI

xalqimiz orzu qilgan ochiq va adolatli jamiyat, 
qudratli davlat barpo etishga zamin boʻladi

Korrupsiyaga qarshi anʼanaviy usullar bilan kurashish 
bugun yetarlicha samara bermasligini hayotning 
oʻzi koʻrsatib turibdi. Shu bois, davlat va jamiyat 
boshqaruvida korrupsiyaning oldini olish, bu illatga 
nisbatan murosasizlik muhitini shakllantirish uchun davr 
va taraqqiyot talabiga mos zamonaviy, taʼsirchan va kezi 
kelganda, keskin choralar bilan oldinga intilmoqdamiz. 

Jumladan, oʻtgan davrda kor-
rupsiyaga qarshi kurashish so-
hasiga bevosita taalluqli 13 ta, 
boshqa sohalarda korrupsiya 
omillarini qisqartirishga qaratil-
gan 24 ta normativ-huquqiy hujjat 
qabul qilindi. Davlat boshqaru-
vida byurokratiyani kamaytirish 
maqsadida amalga oshirilgan 

 maʼmuriy islohotlar natijasida 
ijro organlari soni 61 tadan 28 
taga qisqartirilib, vazirlik va ido-
ralar funksiyalarini optimallashti-
rish orqali xususiy sektorga 
oʻtkazilayotgan davlat funksiyala-
rini kamida 3 barobar koʻpaytirish 
belgilandi. 

Aziz fermerlar, dehqon va to-
morqachilar, suvni tejang va qadr-
lang!

Qishloq xoʻjaligida suvni tejash, 
undan maqsadli, samarali va oqilona 
foydalanish, isrofgarchilikka barham 
berish orqali biz nafaqat bugun xalq-
imiz hayotining yanada farovonlash-
ishiga hissa qoʻshamiz, balki kelgusi 
avlodlar oldidagi eng oliy burchimizni 
ham bajargan boʻlamiz.

Suvni har kim oʻzi uchun, kelajak 
avlodlar uchun tejashi lozim!

Mamlakatimizda suvning 91 
foizi qishloq xoʻjaligiga sarflanadi. 
Uning atigi beshdan bir qismi yur-
timizda shakllanadi, qolgani esa 
qoʻshni davlatlar hududidan oqib 
keladi. Markaziy Osiyodagi jami 
suv zaxiralarining 45 foizdan ortigʻi 
oʻlkamizda ishlatiladi. 

Aziz hamkasblar!
Global iqlim oʻzgarishlari, min-

taqada yogʻingarchilik miqdori yildan-
yilga kamayishi suv resurslariga ham 
oʻz taʼsirini koʻrsatmoqda. Bundan 
30-35 yil oldin mamlakatimizda foy-
dalaniladigan yillik suv miqdori 62-
64 milliard metr kub atrofida boʻlgan, 
hozir bu koʻrsatkich 51-52 milliard 
metr kubga tushib qoldi. Agar vazi-
yat shu tarzda davom etaversa, 
yaqin yigirma yilda ikki yirik daryo 
—  Amudaryo va Sirdaryo oqimi 
hozirgidan 15 foiz qisqarishi, aholi 
jon boshiga suv bilan taʼminlanish 
darajasi 25 foiz, qishloq xoʻjaligida 

hosildorlik 40 foiz tushib ketishi mum-
kin. Hisob-kitoblarga koʻra, Marka-
ziy Osiyoning ayrim hududlarida 
2040-yilga borib, suv resurslariga 
ehtiyoj uch barobar oshadi.

Davlatimiz rahbari suv taqchilligi 
oqibatlari Markaziy Osiyodagi ijti-
moiy-iqtisodiy muammolarni yuzaga 
keltirishi muqarrarligini hisobga olgan 
holda, nufuzli xalqaro anjumanlar, 
viloyatlarga tashriflarida mazkur ma-
salaga alohida eʼtibor qaratib, suv-
ni tejash va samarali foydalanishga 
daʼvat etayotgani bejiz emas.

Agrar sohaning rivoji bevosita 
agrotadbirlarni oʻz vaqtida oʻtkazish 
bilan birga, qishloq xoʻjaligi ekin may-
donlarining meliorativ holatini yaxsh-
ilash, irrigatsiya tarmoqlarini qurish, 
rekonstruksiya qilish va taʼmirlash, 
ishchi holatini saqlash, hosildor-
likni oshirish hamda suv resurslari 
taʼminotiga bogʻliq.

Mamlakatimizda suv tejovchi 
texnologiyalarni joriy etish, ochiq 
maydonlar, bogʻ-tok qator oralari 
va tomorqa yerlarida toʻqsonbosti 
ekinlari yetishtirishni koʻpaytirish, 
ekin maydonlari va ekinlar tarkibini 
iqlimga moslab optimallashtirish, 
ilgʻor agrotexnologiyalarni joriy 
etish choralari koʻrilmoqda. Bu jara-
yonda Oʻzbekiston fermer, dehqon 
xoʻjaliklari va tomorqa yer egalari 
kengashining oʻrni muhimligini 
eʼtirof etish zarur. Kengashning bar-
cha boʻgʻindagi rahbar va xodimlari 

 hamda Buxgalteriya markazlari va-
killari aniq va ishonchli maʼlumotlarga 
asos langan holda suvdan foydala-
nishdagi muammo va kamchiliklarni 
tahlil qilish asosida tegishli xulosa 
va takliflarni fermerlar, dehqon va 
tomorqachilarga muntazam ravishda 
yetkazib boradi.

Hurmatli fermerlar, dehqonlar, 
bogʻbon va tomorqachilar!

Suv isrofining eng katta qismi 
aynan qishloq xoʻjaligiga toʻgʻri ke-
ladi. Yurtimizdagi sugʻorish tarmoq-
larining yarmi betonlanmagan, yaʼni 
tuproq oʻzanli ariq va kanallardan 
iborat boʻlgani bois, katta miqdorda 
suv yoʻqotilmoqda.

Mamlakatimizdagi sugʻoriladigan 
maydonlarning 60 foiziga 1680 dan 
ortiq nasos stansiyasi va 4 ming-
dan koʻproq sugʻorish qudugʻi orqali 
juda katta mablagʻ va saʼy-harakatlar 
evaziga suv yetkazib beriladi. Suv 
xoʻjaligi sohasiga ajratilgan 10 trillion 
soʻmning 63 foizi nasos stansiyalar-
ining elektr energiyasiga sarflanadi. 
Ayon boʻladiki, suv tekin emas, arzon 
ham emas!

Suv katta xarajat va ming 
mashaqqat bilan yetkazib 
berilayot gan sharoitda tomorqa 
va dalalarni koʻllatib sugʻorish, 
oqovani zovurlarga tashlab 
qoʻyish kabi salbiy holatlarga koʻz 
yumib boʻlmaydi.

Suhbat avvalida davlatimiz rah-
bari Qirgʻiziston Prezidentini taval-
lud kuni bilan samimiy qutlab, unga 
mustahkam sogʻliq, farovonlik va 
katta muvaffaqiyatlar, qardosh 
qirgʻiz xalqiga tinchlik-osoyishtalik 
va ravnaq tiladi.

Muloqotda ikki tomonlama mu-
nosabatlarning dolzarb masalalari 
muhokama qilindi, boʻlajak tadbir-
lar rejasi koʻrib chiqildi.

Yetakchilar mustahkam doʻstlik 
rishtalari, yaxshi qoʻshnichilik va 

strategik sheriklik aloqalariga asos-
langan Oʻzbekiston — Qirgʻiziston 
munosabatlari bugun yuqori 
surʼatda rivojlanib borayotganini 
mamnuniyat bilan qayd etdilar.

Turli darajalarda faol mulo-
qotlar va samarali almashinuvlar 
davom etmoqda. Tovar ayirbosh-
lash hajmi oshmoqda. Mashinaso-
zlik,  elektrotexnika, toʻqimachilik, 
qishloq xoʻjaligi va boshqa tar-
moqlarda qoʻshma kooperatsiya 
loyihalari amalga oshirilmoqda. 

Oʻzbekiston — Qirgʻiziston fon-
dining faoliyati doirasida 11 ta 
istiqbolli biznes loyihasi moli-
yalashtirildi.

Hududlararo va madaniy-gu-
manitar hamkorlik kengayib bor-
moqda.

Davlat rahbarlari mintaqaviy 
hamkorlik masalalari yuzasidan 
ham fikr almashib, infratuzilmaviy 
loyihalarni jadallashtirish muhim-
ligini taʼkidladilar.

OʻzA

O‘ZBEKISTON PREZIDENTI 
QIRG‘IZISTON PREZIDENTI BILAN TELEFON 

ORQALI MULOQOT QILDI

O‘ZBEKISTON FERMER, 
DEHQON XO‘JALIKLARI VA TOMORQA 

YER EGALARI KENGASHI RAYOSATINING 
M U R O J A A T I 

TARAQQIYOTIMIZ

Joriy yil 30-aprel kuni boʻlib oʻtgan umumxalq referendumida 
xalqimiz oʻzining yuksak siyosiy ongi, huquqiy madaniyati va 
dunyoqarashini namoyon etib, yangi tahrirdagi Oʻzbekiston 
Respublikasi Konstitutsiyasini yakdillik bilan qabul qildi. 
Bosh qonunimizda mamlakatimiz rivojlanishining siyosiy-huquqiy 
asoslari yaratilib, aholi farovonligini taʼminlash, fuqarolar 
huquqlari, erkinliklari va manfaatlari himoyasining 
kafolatlari mustahkamlandi.

qaratilgan qoidalar kiritildi. Bir soʻz bilan aytganda, 
Konstitutsiya jamiyatda kechayotgan ijtimoiy-
iqtisodiy jarayonlardan bir qadam oldinda boʻlishi 
amalda taʼminlandi.

Mamlakatimiz iqtisodiy qudratini oshirish, 
farovonlikni taʼminlash, inson qadrini ulugʻlashga 
qaratilgan ortga qaytmas islohotlarning hayotbaxsh 
maqsadlaridan kelib chiqib, barcha sohalar qatori 
iqtisodiy sohada ham oʻta muhim va shiddatli 
islohotlar olib borilyapti. Iqtisodiy tizim toʻliq qaytadan 
takomillashtirildi, yangicha bozor mexanizmlari 
amaliyotga joriy etila boshlandi.

Xalqimiz toʻla qoʻllab-quvvatlagan 
Konstitutsiyamizga ham barcha mulk shakllarining 
tengligi va uni huquqiy jihatdan himoya qilish, 

bozor munosabatlarini rivojlantirish, halol raqobat 
uchun shart-sharoit yaratish, investitsiyaviy va 
ishbilarmonlik muhitini taʼminlash boʻyicha qator 
normalar kiritildi.

Bozor munosabatlarini rivojlantirishda halol 
raqobat muhitining qaror topishi ahamiyatli 
hisoblanadi. Barcha biznes subyektlari uchun 
davlat tomonidan teng sharoitning taʼminlanishi 
raqobat muhitini yaratib, innovatsion taraqqiyotni 
jadallashtiradi. Mulkdorlar va investorlar uchun 
davlat tomonidan qulay biznes muhiti yaratilishi, 
shubhasiz, iqtisodiy taraqqiyotni taʼminlashning 
muhim omilidir.

6-dekabr kuni Oʻzbekiston Respublikasi Prezidenti 
Shavkat Mirziyoyevning Qirgʻiz Respublikasi Prezidenti Sadir Japarov bilan telefon 

orqali muloqoti boʻlib oʻtdi.

qomusi

Farmonga muvofiq, Oʻzbekiston Res-
publikasi Konstitutsiyasining 109-moddasi 
23-bandiga asosan sodir etgan jinoyati 
uchun jazoni ijro etish muassasalari va 
probatsiya organlarida jazo oʻtayotgan 
hamda qilmishiga chin koʻngildan pu-
shaymon boʻlgan va tuzalish yoʻliga qatʼiy 
oʻtgan 334 nafar shaxs afv etildi.

Oʻzbekiston Respublikasi Prezidenti Shavkat Mirziyoyev Oʻzbekiston Respublikasi 
Konstitutsiyasi qabul qilinganligining 31 yilligi munosabati bilan davlatimiz 
tomonidan olib borilayotgan insonparvarlik siyosatining amaliy tasdigʻi sifatida “Jazo 
muddatini oʻtayotgan, qilmishiga chin koʻngildan pushaymon boʻlgan va tuzalish 
yoʻliga qatʼiy oʻtgan bir guruh shaxslarni afv etish toʻgʻrisida”gi Farmonni imzoladi.

Afv etilgan shaxslarning 34 nafari 
asosiy jazodan toʻliq ozod etildi, 249 nafari 
jazoni oʻtashdan muddatidan ilgari shart-
li ozod qilindi, 6 nafarining ozodlikdan 
mahrum etish jazosi yengilroq jazo bilan 
almashtirildi. Shuningdek, 45 nafar shaxs-
larga tayinlangan ozodlikdan mahrum etish 
jazosining muddatlari qisqartirildi.

Afv eti lganlarning 18 nafarini chet 
el fuqarolari, 23 nafarini ayol, 15 nafa-
rini 60 yoshdan oshgan shaxslar ham-
da 88 nafarini taqiqlangan tashkilotlar 
faoliyatida qatnashgan shaxslar tashkil 
 etadi.

Farmon ijrosi yuzasidan afv etilgan 
shaxslarni oilasi va yaqinlari bagʻriga 
qaytarish, ijtimoiy hayotga moslashib, 
foydali mehnat bilan shugʻullanishlari, 
sogʻlom turmush tarzini yoʻlga qoʻyib, 
jamiyatda munosib oʻrin topishlari uchun 
ularga koʻmak berish boʻyicha masʼul 
vazirlik va idoralarga tegishli topshiriqlar 
berildi.

INSON MANFAATLARI 

USTUVOR YURTDA YUKSALISH VA 

FAROVONLIK BO‘LADI
Oʻzbekistonda davlatning xalq irodasini ifoda etishi, inson 
manfaatlariga xizmat qilishi, davlat organlari va mansabdor 
shaxslarning jamiyat va fuqarolar oldida masʼul ekani konstitutsiyaviy 
darajada mustahkamlangan ustuvor qoidalardan boʻlib, bu bizda 
davlat hokimiyati xalq irodasi bilan uygʻunlashganini anglatadi. 

Xalq manfaatlari ustuvorligini va 
roʻyobga chiqarilishini taʼminlash 
davlatimiz va Konstitutsiyamizning 
eng asosiy vazifasidir. Buni, avvalo, 
Bosh qonunimizning muqaddimasi 
va boshqa tarkibiy qismlarida oʻz 
ifodasini topgan adolat, maʼnaviyat, 
haqiqat va odillik, milliy axloqiy qa-
driyatlar, umuminsoniy gʻoyalar 
va tamoyillarda yaqqol koʻrishimiz 
mumkin. 

Darhaqiqat, Konstitutsiyamiz 2023-
yil 30-aprelda umumxalq ovoz berish 
yoʻli orqali yangi tahrirda qabul qilini-
shi va mamlakatimizda barcha soha-
dagi islohotlar mazmun-mohiyatiga 
koʻra insonni ulugʻlash, shaʼni, qadr-

qimmatini oshirish va xalq manfaatla-
rini himoya qilishga qaratilgan olijanob 
maqsadlarga qaratilgani bilan ahami-
yatlidir.

Konstitutsiyadagi asosiy meʼyorlar 
xalqparvarlik, insoniylik tamoyillariga 
asoslangan boʻlib, demokratik, huquqiy, 
ijtimoiy va dunyoviy davlat barpo etish-
ga, fuqarolarning kafolatlangan huquq 
va erkinliklari yuzaga chiqishiga xizmat 
qiladi.

Inson manfaatlarini taʼminlash 
uchun, avvalo, odamlar bilan, xalq 
bilan muloqot qilish, dardu tashvish-
lari, orzu-niyatlari, hayotiy muammo 
va ehtiyojlarini yaxshi bilish kerak. 
Bu aholining davlat va jamiyatga 

 ishonchini mustahkamlashga xizmat 
qiladi.

Xalqimiz adolat, tenglik, ahil 
qoʻshnichilik va insonparvarlikning nozik 
kurtaklarini asrlar osha avaylab-asrab 
kelmoqda. Oʻzbekistonni yangilash-
ning oliy maqsadi ana shu anʼanalarni 
qayta tiklash, ularga yangi mazmun 
bagʻishlash, zaminimizda tinchlik va 
demokratiya, farovonlik, madaniyat, 
vijdon erkinligi va har bir kishini kamol 
toptirishga erishish uchun zarur shart-
sharoit yaratishdir. 

Yangilangan Konstitutsiyamiz ana 
shu ezgu maqsadlarimizni roʻyobga 
chiqarishda poydevor vazifasini 
oʻtamoqda. Unda aytilganidek, “Davlat 
xalq irodasini ifoda etib, uning man-
faatlariga xizmat qiladi. Davlat organ-
lari va mansabdor shaxslar jamiyat 
va fuqarolar oldida masʼuldirlar. Xalq 
davlat hokimiyatining birdan-bir man-
baidir”. 

Resurstejamkor texnologiyalar qoʻllayotgan-
lar yildan-yilga koʻpaymoqda. Ayniqsa, tomchi-
latib, yomgʻirlatib, diskret usulida sugʻorish, yer-
ni lazer uskunasida tekislash ommalashmoqda. 
Bu orqali fermer va dehqonlar, klaster egalari 
nafaqat suvni tejayapti, balki hosildorlik oshishi 
hisobiga yaxshigina daromad ham koʻryapti.

Tajribali dehqonlar yaxshi biladiki, tomchilatib 
sugʻorish dalaga emas, oʻsimlikka suv berish 
degani. Mablagʻ tejaladi. Anʼanaviy sugʻorishda 
oʻgʻit suvga oqib, zovurlarda qamishni 
koʻpaytirayotgan boʻlsa, tomchilatib sugʻorishda 
ekinlarga oʻgʻit bir xil yetkazib berilishi hisobiga 
hosildorlik oshadi.

Siz ham ilgʻorlar safiga qoʻshiling! Suv zar — 
suvchi zargar, degan maqol bejiz aytilmagan. 
Qishloq xoʻjaligida zargarona mahorat bilan 

O‘ZBEKISTON FERMER, DEHQON XO‘JALIKLARI VA 
TOMORQA YER EGALARI KENGASHI RAYOSATINING 

M U R O J A A T I

INSON MANFAATLARI 
USTUVOR YURTDA YUKSALISH VA 

FAROVONLIK BO‘LADI
Unga kiritilgan yangi normalar, belgilan-

gan meʼyorlar odil sudlov sohasida ham tub 
oʻzgarishlarni talab qiladi. 

Prezidentning 2023-yil 8-maydagi farmoni-
da yangi tahrirdagi Konstitutsiya oliy yuridik 
kuchga ega ekanligidan kelib chiqib, davlat 
organlari va tashkilotlari, shu jumladan, sud 
va huquqni muhofaza qiluvchi organlar faoli-
yatida toʻgʻridan-toʻgʻri va soʻzsiz qoʻllanilishi, 
Konstitutsiya normalarini amalga oshirish 
uchun boshqa qonunchilik hujjatlarining mav-
jud emasligi yoki qonunlarga Konstitutsi-
yaga muvofiq oʻzgartirish va qoʻshimchalar 
kiritilmaganligi vaji bilan qoʻllashni rad etish 
qatʼiyan taqiqlanishi koʻrsatib oʻtildi.

Shuning uchun ushbu yoʻnalishda 
Oʻzbekiston Oliy sudi uchun eng muhim 
masalalardan biri — belgilangan vazifalarni 
odil sudlovni amalga oshirish jarayonida 
taʼminlashga qaratildi. Buning uchun, birinchi 
navbatda, Konstitutsiyaning toʻgʻridan-toʻgʻri 
amal qilishi haqidagi normani va uning qoi-
dalarini amaliyotda qoʻllash borasida 2023-
yil 23-iyunda Oliy sud Plenumi oʻtkazildi. 
Plenumda “Odil sudlovni amalga oshirishda 
Oʻzbekiston Respublikasi Konstitutsiyasi nor-
malarini toʻgʻridan-toʻgʻri qoʻllashning ayrim 
masalalari toʻgʻrisida” qaror qabul qilindi.

Plenum qarorida sudlar koʻrib chiqilayotgan 
huquqiy munosabatlarni tartibga soluvchi qonun 
va boshqa normativ-huquqiy hujjatning maz-
munini baholashi va Konstitutsiya normalarini 
toʻgʻridan-toʻgʻri amal qiluvchi oliy yuridik kuchga 

Akbar TOSHQULOV, 
adliya vaziri

Konstitutsiyada “Oʻzbekiston — boshqaruvning 
res publika shakliga ega boʻlgan suveren, demokratik, 
huquqiy, ijtimoiy va dunyoviy davlat” ekani belgilanishi 
aynan xalq irodasining ifodasidir. Zero, huquqiy dav-
latda barcha jarayonlar qonuniy asoslar ustiga quri-
ladi, davlat xizmatchilaridan huquq doirasida fikrlash, 
barcha masalalarga huquqiy koʻz bilan qarash talab 
etiladi. 

Huquqiy davlatda barcha fuqarolar qonun oldida 
teng boʻladi, davlat hokimiyatining oliy organlari ham 
qonunlarga boʻysunadi va qonunlarning muqarrar ijro-
sini taʼminlaydi. 

Ijtimoiy davlat esa har bir fuqaroga munosib tur-
mush kechirishi uchun shart-sharoit yaratish maj-
buriyatini zimmasiga oladi. Bu mavjud resurslarni ijti-
moiy adolat tamoyillari asosida taqsimlash, jamiyatda 
kuchli tabaqalanish avj olishiga yoʻl qoʻymaslik, eng 
zaif qatlamlar uchun ham sifatli taʼlim va tibbiyot kafo-
latlanishi, samarali ijtimoiy himoya dasturlari ishlashi, 
imkoniyati cheklangan va qoʻllovga muhtoj fuqarolarni 
qoʻllab-quvvatlash, adolatli mehnat qonunchiligi va 
pensiya tizimi kabilarni anglatadi. Oddiyroq aytganda, 
eng kambagʻal oilaning bolalarida ham sogʻ-salomat 
oʻsib-ulgʻayib, yaxshi taʼlim olib, farovonlikka erishish 
imkoniyati boʻlishi kerak. 

Dunyoviy davlatda davlat va din bir-biridan ajratil-
gan boʻlib, diniy eʼtiqodidan qatʼi nazar, davlat barcha 
insonlarga bir xil munosabatda boʻladi, diniy eʼtiqodga 
qarab cheklovlar oʻrnatilishiga yoki imtiyozlar berilishi-
ga yoʻl qoʻyilmaydi. 

Yangilangan Konstitutsiyamiz Oʻzbekistonning 
hech qachon demokratiyadan voz kechmasligi, 
huquqiy davlatchilikka sodiqligi kafolati hamdir. 

Unga asosan, endilikda inson bilan davlat or-
ganlarining oʻzaro munosabatlarida yuzaga ke-
ladigan qonunchilikdagi barcha ziddiyatlar va 
noaniqliklar inson foydasiga talqin etiladi. Bu 
shuni anglatadiki, qonunchilikda aniq belgilab 
qoʻyilmagan masalalarda ziddiyat yuzaga kelsa, 
masala davlat manfaatiga emas, inson foydasiga 
hal etiladi. 

Yuqoridagilar bilan bir qatorda yangilangan Kons-
titutsiyaga xalq manfaatlari yoʻlida inson huquqlari 
himoyasi va kafolatlarini kuchaytirishga qaratilgan 
boshqa koʻplab normalar ham qoʻshildi. 

Masalan, Oʻzbekistonda oʻlim jazosining taqiqlani-
shi, agar shaxsning oʻz aybini tan olgani unga qarshi 
yagona dalil boʻlsa, u aybdor deb topilishi yoki jazoga 
tortilishi mumkin emasligi, qonunni buzgan holda olin-
gan dalillardan odil sudlovni amalga oshirish chogʻida 
foydalanishga yoʻl qoʻyilmasligi, har kim oʻz shaxsiga 
doir notoʻgʻri maʼlumotlar tuzatilishini, oʻzi toʻgʻrisida 
qonunga xilof yoʻl bilan toʻplangan yoki huquqiy asos-
larga ega boʻlmay qolgan maʼlumotlarning yoʻq qili-
nishini talab qilish huquqiga ega ekani, davlatning 
zimmasiga internet jahon axborot tarmogʻidan foy-
dalanishni taʼminlash uchun shart-sharoitlar yaratish 
majburiyati yuklatilishi va hokazolar shular jumlasi-
dandir. 

Bir soʻz bilan aytganda, yangi tahrirdagi Konsti-
tutsiyamiz kelajagi yorugʻ davlatning ishonchli huquq-
iy kafolati sifatida oʻzida inson huquqlari, demokratiya, 
erkinlik, barqarorlik va taraqqiyot tamoyillari majmuini 
ifodalaydi. Jamiyat esa u orqali demokratik huquqiy 
davlat qurish va fuqarolik jamiyatini barpo etishni eng 
oliy maqsad deb bilib, shunga intiladi. Zero, inson 
manfaatlari ustuvor yurtda taraqqiyot va farovonlik 
boʻladi. 

KONSTITUTSIYA TO‘G‘RIDAN-TO‘G‘RI ISHLAYDI

QOZOG‘ISTONNING BIRINCHI PREZIDENTI 
YOZGAN MEMUAR ASARNING 

O‘ZBEKISTON PREZIDENTI UCHUN 
ATALGAN NUSXASI TOPSHIRILDI

Yangi tahrirda qabul qilingan 
Konstitutsiyamiz davlat boshqaruvida, 
xalq hayotida kuzatilayotgan jiddiy 
oʻzgarishlarning yorqin ifodasi, 
yurtimizning kelajak yoʻlini belgilab 
beruvchi qonunlar majmuasidir. 

Robaxon MAHMUDOVA,
Oliy sud raisining birinchi 
o‘rinbosari

ega normativ-huquqiy asos sifatida qoʻllashi 
lozimligi asosiy gʻoya sifatida belgilandi.

Xoʻsh, oʻtgan qisqa vaqt ichida bu borada 
qanday ishlar amalga oshirildi? 

Jinoyat ishlari boʻyicha sudlarda 29 ming-
dan ortiq shaxsga nisbatan jami 24 mingta ish 
boʻyicha sud qarorlarini qabul qilishda Kons-
titutsiya normalari keng qoʻllanildi. Sudlarda 
5200 dan ortiq shaxsga nisbatan 3600 ta ishni 

koʻrib chiqishda Konstitutsiyaning inson shaʼni 
va qadr-qimmati daxlsizligi, hech narsa ularni 
kamsitishga sabab boʻlishi mumkin emasligi 
toʻgʻrisidagi normasi asos qilib olindi.

Odil sudlovni amalga oshirishda aybsizlik 
prezumpsiyasi eng muhim prinsiplardan biri 
sanaladi va u Konstitutsiyaga ham kiritildi. Shu 
asosda sudlar tomonidan aybdorlik masala-
sini hal qilishda 1257 ta jinoyat ishi boʻyicha 
1740 shaxsga nisbatan qaror qabul qilishda 
bu tamoyil toʻgʻridan-toʻgʻri qoʻllanilgan.

Shuningdek, Konstitutsiyada “Xabeas kor-
pus” instituti kafolatlari, yaʼni hech kim asossiz 
qamoqqa olinishi yoki uning ozodligi boshqa-
cha tarzda cheklanishi mumkin emasligi ham-
da shaxsga tushunarli tilda uning huquqlari va 
ushlab turilishi asoslari tushuntirilishi shartligi 
haqidagi “Miranda qoidasi” belgilangan boʻlib, 

hozirgi kunga qadar 900 dan ortiq sud qarori-
da mazkur normaga amal qilindi.

Konstitutsiya normalari nafaqat jinoyat 
sudlari, balki ommaviy huquqiy munosabatlar-
ga oid nizolarni koʻrishda maʼmuriy sudlar to-
monidan ham toʻgʻridan-toʻgʻri qoʻllanilmoqda.

Bosh qonunda har kim oʻzining huquq va 
erkinliklari buzilgan, deb hisoblasa, hech qan-
day toʻsiqlarsiz, sudga murojaat qilish kafolati 
belgilab qoʻyilgan. Shu asosga koʻra, davlat or-
ganlari bilan huquqiy munosabatlardan kelib 
chiqqan nizolar yuzasidan fuqarolar maʼmuriy 
sudlarga 2023-yilning 9 oyi davomida davlat va 
maʼmuriy organlar ustidan 12 mingga yaqin ari-
za bilan murojaat qilgan, shundan 6,5 mingdan 
ortiq talab, boshqacha aytganda, 60 foiz ariza 
qanoatlantirilgan. Eʼtiborlisi, maʼmuriy sudlar-
ning 1,5 mingga yaqin qarorida Konstitutsi-
yamiz normalari toʻgʻridan-toʻgʻri bajarilgan.

Maʼmuriy sudlar amaliyotida pensiya 
taʼminoti kafolatlari, huquqiy taʼsir choralari 
mutanosiblik prinsipiga asoslanishi va qo-
nunchilikdagi barcha ziddiyat va noaniqliklar 
inson foydasiga talqin etilishi, xususiy mulk 
daxlsizligini kafolatlash borasidagi konstitutsi-
yaviy normalar ham faol qoʻllanilmoqda. 

Insonning fuqarolik munosabatlaridan kelib 
chiqadigan shaxsiy, siyosiy, iqtisodiy, ijtimoiy 
huquqlari va erkinliklari, korxona, tashkilot-
lar huquqlari hamda qonuniy manfaatlarini 
himoya qilish fuqarolik va iqtisodiy sud vazi-
falariga kiradi. Bu borada ham Konstitutsiya-
ga bir muncha yangiliklar kiritilgan. Xususan, 
aholining ijtimoiy himoyaga muhtoj toifalarini 
qoʻllab-quvvatlash, munosib turmush sharoi-
tini yaratish, hech kim eʼtibordan chetda qol-
masligi uchun davlatning fuqarolar oldidagi 
ijtimoiy masʼuliyatini kuchaytirishga qaratilgan 
normalar mustahkamlandi. Ilk bor har kimning 
uy-joyli boʻlish huquqi belgilandi. 

Ushbu kafolatlardan odil sudlovni amalga 
oshirishda keng foydalanilmoqda. Fuqarolik 
ishlari boʻyicha sudlarda hozirgi kunga qadar 
9 mingga yaqin nizo Konstitutsiya normalari 
asosida hal etilgan. 

Konstitutsiyamizda bozor munosabatla-
rini rivojlantirish, xususiy mulk, tadbirkor-
likni himoyalash va bozor iqtisodiyoti ijtimoiy 
yoʻnaltirilganini taʼminlashga qaratilgan mexa-
nizmlar ham yanada mustahkamlandi. 

Tahlillarga koʻra, tadbirkorlarning huquqlari 
bilan bogʻliq nizolar koʻrib chiqiladigan iqtisodiy 
sudlar tomonidan hozirgi kunga qadar 3,5 ming-
dan ortiq nizoni hal etishda toʻgʻridan-toʻgʻri 
kons titutsiyaviy normalarga asoslanilgan.

Umuman, Konstitutsiyamiz normalarini 
toʻgʻridan-toʻgʻri qoʻllash amaliyoti nafaqat 
sudlar yoki huquqni muhofaza qilish organ-
lari, balki tartib-qoida bilan ishlaydigan bar-
cha davlat idoralari uchun majburiydir. Bu 
borada sudlar oʻz amaliyoti bilan davlat or-
ganlarida qonuniylikni taʼminlashni maqsad 
qilgan. 

suvdan unumli foydalaning! Tejamkorlikning 
zamonaviy usullarini qoʻllab, suv behuda sarf 
boʻlishiga yoʻl qoʻymang! Bu borada boshqa-
larga namuna boʻling.

“Otang mirob boʻlsa ham arigʻingni chuqur 
qazgin”, degan naqlga amal qilib, ishni kuz-qish 
mavsumida oʻz hududingizdagi sugʻorish tizim-
larini tozalash va betonlashdan boshlang!

Muhtaram paxtakor va gʻallakorlar!
Qishloq xoʻjaligidagi suv taʼminotida ustu-

vorlik paxta va gʻallaga beriladi. Obihayotning 
qariyb 60 foizi ushbu ekinlarni sugʻorish uchun 
yoʻnaltiriladi. Shu maʼnoda, agrar sohada suv-
dan foydalanishning iqtisodiy samaradorligi koʻp 
jihatdan paxta va gʻallaga sarflangan suvga 
bogʻliq boʻlmoqda. 

Mavjud suv resurslarining istiqbolda ehtiyojni 
qondira olmasligi global muammoga aylanishi 
tayin. Tejamkor texnologiyalarni joriy etish suv-
dan samarali foydalanishdek strategik maqsad-

ning bosh omili sanaladi. Davlat tomonidan 
ushbu yoʻnalishda imtiyozlar berilib, imkoni-
yatlar yaratilmoqda. Jumladan, sabzavot, kar-
toshka, poliz ekinlari, ozuqabop, moyli, dukkakli 
ekinlar va dorivor oʻsimliklar yetishtirish uchun 
suvni tejaydigan sugʻorish texnologiyalarini joriy 
etgan fermer xoʻjaliklariga subsidiya ajratiladi va 
shu ekin yerlari besh yil muddatga yer soligʻidan 
ozod qilinadi, suv hisoblagich qoʻyilganda suv 
soligʻidan 30 foiz imtiyoz beriladi. 

Tomchilatib sugʻorish tizimi oʻrnatilganda har 
gektar sabzavot, kartoshka, uzum, ozuqabop, 
moyli, dukkakli ekinlar va dorivor oʻsimliklar 
uchun gektariga 8 million soʻmdan, mevali 
 ekinlarga 6 million soʻm va poliz ekinlariga 1,3 
million soʻm subsidiya berish belgilangan. Paxta 
va gʻalla maydonlariga oʻrnatilgan suv tejovchi 
uskunalar uchun bir yillik imtiyozli davr bilan 5 yil 
muddatga har bir gektarga 25 million soʻmgacha 
imtiyozli kredit ajratilishi koʻzda tutilgan.

Qadrli yurtdoshlar!
Qatrasi tillodan qimmat suvni tejar ekanmiz, 

bu mamlakatimiz iqtisodiyoti, xalqimiz farovon-
ligi, el-yurtimiz ravnaqi, farzandlarimizning 
baxtli-saodatli hayotiga qoʻshayotgan eng xayrli 
ulushimiz boʻladi. 

Suv tekin emasligi, uni isrof qilish esa xalqi-
miz kelajagiga xiyonat bilan barobarligini unut-
maylik! Suv toʻgʻrisidagi qonunchilikni buzganlik 
uchun javobgarlik ham belgilanganini yoddan 
chiqarmaylik!

Qayta-qayta takrorlangan boʻlsa-da, bir haqi-
qatni unutishga haqqimiz yoʻq: suv — eng ulugʻ 
neʼmat! Undan tejamkorlik bilan foydalanish, 
har bir tomchisini asrab-avaylash kelajak avlod-
lar oldidagi muqaddas burchimizdir! 

O‘zbekiston fermer, 
dehqon xo‘jaliklari va 

tomorqa yer egalari kengashi

Boshlanishi 1-betda

Prezidentning 2023-yil 8-maydagi farmonida yangi tahrirdagi 
Konstitutsiya oliy yuridik kuchga ega ekanligidan kelib chiqib, davlat 
organlari va tashkilotlari, shu jumladan, sud va huquqni muhofaza qiluvchi 
organlar faoliyatida toʻgʻridan-toʻgʻri va soʻzsiz qoʻllanilishi, Konstitutsiya 
normalarini amalga oshirish uchun boshqa qonunchilik hujjatlarining 
mavjud emasligi yoki qonunlarga Konstitutsiyaga muvofiq oʻzgartirish 
va qoʻshimchalar kiritilmaganligi vaji bilan qoʻllashni rad etish qatʼiyan 
taqiqlanishi koʻrsatib oʻtildi.

Oʻzbekiston Respublikasi Prezidenti 
 Administratsiyasida oʻtgan uchrashuv-
da mehmon davlatimiz rahbari Shavkat 
 Mirziyoyevga Qozogʻiston Birinchi Preziden-
tining salomi va eng ezgu tilaklarini yetkaz-
di. Shuningdek, Aydos Ukibay Nursulton 
 Nazarboyevning “Mening hayotim. Qaram-

6-dekabr kuni Qozogʻiston Respublikasi 
Birinchi Prezidentining matbuot kotibi Aydos Ukibay 

tashrif bilan mamlakatimizda boʻldi. 
likdan ozodlikka” nomli memuarlar  kitobining 
Oʻzbekiston Prezidentiga atalgan va muallif 
dastxati tushirilgan nusxasini topshirdi.

Tarixiy jarayonlar va shaxsiy munosabatni 
oʻzida mujassamlashtirgan kitobda Nursul-
ton Nazarboyev oʻzining hayotiy yoʻli, mam-
lakatning shakllanish va rivojlanish davri 
toʻgʻrisidagi xotiralari bilan oʻrtoqlashadi. 
Respublikaga rahbarlik qilgan oxirgi oʻn yil-
liklardagi voqealarga baho beradi.

Kitob qahramonlari orasida muallif siyo-
siy maydonda kesishgan taniqli siyosatchi-
lar ham bor. Qozogʻistonning Birinchi Prezi-
denti davlat va hukumatlar rahbarlari, boshqa 
mashhur shaxslar bilan munosabatlarini 
taʼriflaydi.

Nursulton Nazarboyev Oʻzbekiston ye-
takchisi, “atoqli siyosiy arbob Shavkat 
Mirziyoyev”ni alohida qayd etadi. Kitobda dav-
latimiz rahbari tomonidan olib borilayotgan, 
mamlakatimiz iqtisodiy salohiyatini oshirishga 
xizmat qilayotgan islohotlar yuksak baholan-
gan. Qozogʻiston bilan har tomonlama aloqa-
lar yanada jadal rivojlana boshlagani, Shavkat 
Mirziyoyev Prezident sifatidagi faoliyatining 
ilk kunlaridanoq qardosh mamlakatlar bilan 
hamkorlikni mustahkamlayotgani mamnuniyat 
bilan qayd etildi.

OʻzA

YANGI O‘ZBEKISTON 32023-yil 7-dekabr, 255-son

Agar raqamlarga murojaat qiladigan 
boʻlsak, 2022-yilda tadbirkorlik sohasida 90 
mingta yuridik va 96 mingta yakka tartib-
dagi tadbirkorlik subyekti davlat roʻyxatidan 
oʻtkazilgan. Tijorat banklari tomonidan 
hududlardagi 54,9 mingdan ziyod xizmat 
koʻrsatish sohasidagi tadbirkorlarga 41,9 
trillion soʻm kredit mablagʻi ajratilgan. Yosh-
larning tadbirkorlik faoliyatini rivojlantirish 
orqali bandligini taʼminlash maqsadida 121 
ming 731 nafar yoshga 2 trillion 894 milliard 
soʻm kredit ajratilgan. Tadbirkorlik faoliyati-
ni boshlash istagida boʻlgan 103 mingdan 
ziyod xotin-qizlar tadbirkor sifatida davlat 
roʻyxatidan oʻtkazilib, ular tomonidan qa-
riyb 201 mingta yangi ish oʻrni yaratilgan. 
Shuningdek, 233 mingdan ortiq  xotin-qizga 
oilaviy tadbirkorlik dasturlari doirasida 4,7 
trillion soʻm imtiyozli kreditlar ajratilgan.

“Trading Economics” axborot portali 
maʼlumotiga koʻra, 2023-yil oktyabrida 
Oʻzbekistonda ishbilarmonlik muhiti ning 
umumiy yigʻma koʻrsatkichi 4 punktga 
oshib, 57 punktni tashkil etdi. Bu ishbilar-
monlik muhiti holati ijobiyligini koʻrsatadi. 
Ushbu oyda ishbilarmonlik muhiti yigʻma 
koʻrsatkichi oʻsishiga qishloq xoʻjaligi so-
hasidagi dinamikaning 14 punktga, qurilish 
sohasida 7 punktga va xizmat koʻrsatish 
sohasida 3 punktga oʻsishi sezilarli taʼsir 
koʻrsatganini ham alohida qayd etish joiz. 
Joriy holat koʻrsatkichlari va kutilayotgan 
taxminlar oʻrtasidagi bogʻliqlik kelgusi oy-
larda ham iqtisodiy rivojlanishdagi ijobiy 
tendensiya davom etishini anglatadi. Shu 
bois, aksariyat tadbirkorlar mamlakatimizda 
biznesni rivojlantirish istiqbollarini ijobiy ba-
holamoqda.

Bosh qonunga monand huquqiy 
asoslar yaratilmoqda

Maʼlumki, davlat jamiyat iqtisodiy negiz-
larining huquqiy asoslarini mustahkamlash 
maqsadida konstitutsiyaviy normalar ta-
lablari asosida tegishli qonunlar, qonunosti 
meʼyoriy hujjatlar qabul qilish va ularni 
takomillashtirib borish, jismoniy hamda 
yuridik shaxslar tomonidan bozor iqti-
sodiyoti tamoyillari, qoida-talablari asosida 
faoliyat yuritilishi uchun ijtimoiy-iqtisodiy 
shart-sharoit yaratish funksiyasini baja-
radi. Konstitutsiyaviy islohotlarda iqtisodiy 
yoʻnalishdagi oʻzgarishlarning mohiyati 
xalqchil davlat bunyod etishning eng muhim 
sharti boʻlgan — islohotlar jarayonida inson 
manfaatlarini taʼminlashga erishish hisobla-
nadi. Shuningdek, unda xususiy mulk daxl-
sizligi, yerga egalik qilish huquqi, fuqarolik 
jamiyati institutlarining oʻrni konstitutsiyaviy 
darajaga koʻtarilganini koʻrish mumkin.

Avvalo, shuni qayd etish kerakki, Bosh 
qonunimizga “Davlat qulay investitsiyaviy 
va ishbilarmonlik muhitini taʼminlaydi. Tad-
birkorlar qonunchilikka muvofiq har qan-

day faoliyatni amalga oshirishga va oʻz 
faoliyati yoʻnalishlarini mustaqil ravishda 
tanlashga haqli. Oʻzbekiston Respublikasi 
hududida iqtisodiy makon birligi, tovarlar, 
xizmatlar, mehnat resurslari va moliyaviy 
mablagʻlarning erkin harakatlanishi kafo-
latlanadi”, degan norma kiritilib, tadbirkorlik 
faoliyatining eng asosiy konstitutsiyaviy ka-
folatlari belgilab qoʻyildi.

Shu bilan birga, iqtisodiyotimiz negizini 
xilma-xil shakllardagi mulk tashkil etishi, 
bozor munosabatlarini rivojlantirish va ha-
lol raqobat uchun shart-sharoit yaratish, 
isteʼmolchilarning huquqlari ustuvorligini 
hisobga olgan holda iqtisodiy faoliyat, tad-
birkorlik va mehnat qilish erkinligi davlat to-
monidan kafolatlanadi. Barcha mulk shakl-
larining teng huquqliligi va huquqiy jihatdan 
himoya qilinishi taʼminlanadi. Bosh qonuni-
mizga kiritilgan yangilangan normalarga 
asosan, mulkdor oʻziga tegishli boʻlgan 
mol-mulkka oʻz xohishicha egalik qiladi, un-
dan foydalanadi va uni tasarruf etadi. Mol-
mulkdan foydalanish atrof-muhitga zarar 
yetkazmasligi, boshqa shaxslar, jamiyat 
va davlatning huquqlarini hamda qonuniy 
manfaatlarini buzmasligi kerak.

Taʼkidlash lozimki, tadbirkorlik subyekt-
lari uchun maʼmuriy va soliq yukini kamay-
tirish, biznesning qonuniy manfaatlarini 
himoya qilish, asosiysi, biznes yuritishdagi 
byurokratik toʻsiqlarni olib tashlashga qara-
tilgan qator ijobiy ishlarni amalga oshirish-
ga kirishildi. Jumladan, Prezidentimizning 
biznes muhitini yaxshilash va tadbirkor-
likni qoʻllab-quvvatlashga qaratilgan qator 
farmon va qarorlari qabul qilindi. Bu esa 
tadbirkorlik subyektlarining tushumi va 
eksport salohiyatini oshirishga ijobiy taʼsir 
qildi.

Adliya vazirligi maʼlumotlariga koʻra, bu-
gungi kunda tadbirkorlik faoliyatini tartibga 
soluvchi qonunchilik hujjatlari tarqoq va ni-
hoyatda koʻp boʻlib, ularning soni 5 ming ga 
yaqin. Bu, oʻz navbatida, sohaga doir qo-
nunchilikni takomillashtirish va ularni tizim-
lashtirishni taqozo etadi. Mazkur jarayon 
tadbirkorlikning fundamental huquqiy us-
tunlarini aniq belgilashni qamrab oladi.

Shundan kelib chiqib, 3 yilga yaqin vaqt 
davomida Tadbirkorlik kodeksi loyihasi 
ishlab chiqildi. Uni ishlab chiqishga ma-
halliy va xalqaro ekspertlar jalb qilinib, 5 
oydan ortiq jamoatchilik muhokamasidan 
oʻtkazildi. Maxsus ishchi guruhlar tashkil 
etilib, hududlarda tadbirkorlar bilan kodeks 
loyihasi keng muhokama qilindi va 1500 ga 
yaqin takliflar olindi. Shuningdek, yetakchi 
xalqaro tashkilotlar — USAID, Jahon banki, 
Osiyo taraqqiyot banki, Yevropa tiklanish 
va taraqqiyot banki, Xalqaro moliya kor-
poratsiyasi, “Berlin Economics” iqtisodiy 
guruhi, Iqtisodiy hamkorlik va taraqqiyot 
tashkilotiga kodeks loyihasi taqdim etilib, 
ushbu tashkilotlardan ekspertiza natijalari 

boʻyicha xulosa va takliflar olindi.
Konstitutsiyamizda barqaror rivojlanish 

masalalariga ham alohida eʼtibor qaratil-
gan. Bu, oʻz navbatida, iqtisodiy, ijtimoiy va 
ekologik vaziyatni har tomonlama maqbul-
lashtirish orqali insonlar hayotini yaxshilash 
va farovonligini oshirish, adolatli va barqa-
ror jamiyat qurishga intilishni kuchaytiradi. 

Shu bois, Konstitutsiyamizning 14-mod-
dasi davlat oʻz faoliyatini inson farovon-

ligini va jamiyatning barqaror rivojlanishini 
taʼminlash maqsadida qonuniylik, ijtimoiy 
adolat va birdamlik prinsiplari asosida 
amalga oshiradi, degan mazmunda bayon 
etilib, barqaror rivojlanishni taʼminlash dav-
lat faoliyatining asosiy vazifasi sifatida bel-
gilandi. 

Bu jamiyatni birlashtiradigan va mustah-
kamlaydigan, insonlarni umumiy maqsad 
yoʻlida safarbar qiluvchi, ular oʻrtasida 
oʻzaro bogʻliqlikni taʼminlashga qaratil-
gan munosabatlar, jamiyatni birgalikda 
rivojlantirish prinsipiga asoslanadi. Mazkur 
prinsip jamiyat hayotida tinchlik, millat-
lararo totuvlik, diniy bagʻrikenglik, doʻstlik 
va hamjihatlik tuygʻusini mustahkamlash, 
umumxalq manfaatlarini yuzaga chiqa-
rish, pirovardida odamlar oʻrtasida ijtimoiy 
birdamlikni rivojlantirishga xizmat qiladi. 
Ijtimoiy birdamlik jamiyatda hech bir inson 
orqada yoki oʻz muammolari bilan yolgʻiz 
qolib ketmasligini hamda insonlar bir-biriga 
oʻzaro yordam koʻrsatishiga asoslangan 
rivojlanishni taʼminlaydi. Yanada soddaroq 
aytganda, ushbu norma jonajon Vatanimiz 
ijtimoiy-iqtisodiy taraqqiyoti uchun fuqa-
rolarni birdamlik va birlashishga chorlab, 
ularni kambagʻallikdan chiqarish, oilaviy 
yoki boshqa sharoitiga koʻra qiyin ahvol-
da qolganlarga koʻmak berish, bemorlar 
va nogironligi boʻlgan shaxslarni qoʻllab-
quvvatlash kabi azaliy qadriyatlarimizni 
yanada mustahkamlaydi.

Ushbu norma kiritilishining zarurati, 
eng avvalo, yurtimizda barcha sohalarning 
barqaror rivojlanishini taʼminlash hamda 
davlat byudjetini shakllantirish, soliqlarni 
belgilash, qonunlar va boshqa normativ-
huquqiy hujjatlarni qabul qilishda davlat-
ning xalq oldidagi vazifalarini yetarli dara-
jada bajarishdan iboratdir. 

Davlat oʻz faoliyatini jamiyatning barqa-
ror rivojlanishini taʼminlash maqsadida 
amalga oshiradi, deb belgilanishida ijtimoiy 
davlat gʻoyasi oʻz ifodasini topayotganini 
koʻrish mumkin.

Mamlakatimizda 2030-yilgacha boʻlgan 
Barqaror rivojlanish sohasidagi milliy 
maqsadlarda aholi farovonligini oshirish, 
sogʻlom turmush tarzi, sifatli taʼlim, gender 
tenglik, barqaror infratuzilma, xavfsizlik va 
ekologik barqarorlikni taʼminlash, shuning-
dek, bandlikni oshirish, tengsizlikni qisqar-
tirish, iqlim oʻzgarishi va uning oqibatlariga 
qarshi kurashish, imkoniyatlardan foydala-
nish kabi muhim vazifalar belgilangan.

Shu oʻrinda tadbirkorlik faoliyati kafolat-
larini kuchaytirish, bozor munosabatlarini 
rivojlantirish, halol raqobat muhitiga shart-
sharoit yaratish, qulay investitsiyaviy va 
ishbilarmonlik muhitini taʼminlash, adolatli 
soliq tizimini yoʻlga qoʻyish, monopolistik 
faoliyatni cheklash orqali, tom maʼnoda, er-
kin bozor iqtisodiyotini shakllantirish uchun 
barqaror asos yaratilganini alohida eʼtirof 
etish joiz. Mazkur yoʻnalishlardagi huquqiy 
kafolatlar mamlakatimizning yangilangan 
Konstitutsiyasi bilan mustahkamlab qoʻyildi.

Hech shubhasiz aytish mumkinki, yangi 
tahrirdagi Konstitutsiyamiz rivojlanish jarayo-
nining uzluksizligi va izchilligini taʼminlashi 
barobarida, respublikaning milliy ustuvor 
manfaatlarini aks ettiradi. Buni birgina iqti-
sodiy sohaga oid kiritilgan normalar misoli-
da ham koʻrish mumkin. Belgilab qoʻyildiki, 
Oʻzbekiston hududida iqtisodiy makon birligi, 
tovarlar, xizmatlar, mehnat resurslari va moli-
yaviy mablagʻlarning erkin harakatlanishi ka-
folatlanadi. Bu normaning joriy etilishi tovar-
lar, xizmatlar, mehnat resurslari va kapitalning 
mamlakat boʻylab hech qanday toʻsiqlarsiz 
harakatlanishiga keng yoʻl ochadi. Eng 
muhimi, bozor iqtisodiyotining asosiy prinsi-
plaridan biri — erkin raqobat muhitini qaror 
toptiradi. Jahon savdo tashkilotining asosiy 
talablaridan biri ham mehnat resurslari, tovar-
lar, xizmatlar va kapitalning erkin harakatla-
nishini taʼminlash hisoblanadi. 

Ushbu norma bu boradagi yutuqlari-
mizni mustahkamlash bilan birga, barqaror 
iqtisodiy oʻsishga erishish, raqobat muhitini 
taʼminlash, tadbirkorlik subyektlariga teng 
sharoit yaratish asosida milliy iqtisodiyoti-
miz raqobatbardoshligini oshirish imkonini 
beradi.

Iqtisodiyot sohasida ilgʻor tajribaga ega 
davlatlar amaliyotida bir mamlakat ichida 
yoki oʻzaro manfaatdor davlatlar oʻrtasida 
savdo munosabatlarini rivojlantirish, ish-
lab chiqaruvchilar va xususiy biznes ega-
larini iqtisodiy jihatdan ragʻbatlantirish, 
bozordagi taqchillikning oldini olish, talab 
va taklif muvozanatini taʼminlash borasida 
bozorning muhim toʻrtta obyekti boʻlgan 
tovarlar, xizmatlar, ishchi kuchi va moliyaviy 
mablagʻlarning erkin harakatlanishiga katta 
eʼtibor qaratiladi.

Yuqorida keltirib oʻtilgan normaning 
amaliyotga joriy etilishi mamlakatimiz hudu-
dida moliyaviy mablagʻlarning erkin harakat-
lanishi, nafaqat hududlar boʻylab toʻsiqsiz 
toʻlov va oʻtkazmalarni amalga oshi rish 
imkoniyatini, balki viloyatlar oʻrtasida 
koʻchmas mulk hamda korxona aksiyala-

rini sotib olish, shu bilan birga, hududlar-
ning salohiyatidan kelib chiqib, turli inves-
titsiya loyihalarini amalga oshirishga zamin 
yaratadi. Pul va kapital bozorlarini yanada 
erkinlashtirish hisobiga moliya bozoridagi 
turli sohalar rivojlanishiga erishiladi. Valyuta 
bozorini liberallashtirish, kiritilgan investitsi-
yalar boʻyicha foydani qaytarish kafolatini 
taʼminlaydi. Davlat organlari va mansabdor 
shaxslar tomonidan xomashyo, tovarlar va 
xizmatlar erkin harakatlanishi va realizatsi-
ya qilinishini noqonuniy cheklashning oldini 
olish, tadbirkorlik subyektining qaysidir 
hududda soliq toʻlovchi sifatida roʻyxatdan 
oʻtishini talab qilishga chek qoʻyish hamda 
mehnat resurslari erkin harakatiga zamin 
yaratadi.

Xalqaro bozordagi raqobat tobora avj 
olib borayotgan bir sharoitda davlat va 
 uning vakolatli organlari tomonidan er-
kin bozor mexanizmlarini joriy etish bilan 
bogʻliq chora-tadbirlar amalga oshirilmasa, 
bu holat mamlakat taraqqiyoti barqarorligini 
taʼminlash hamda fuqarolar farovonligiga 
jiddiy putur yetkazishi mumkin. Shu bois, 
mamlakatimizda davlatning iqtisodiy ja-
rayonni boshqarishga doir konstitutsiyaviy 
vazifa va funksiyalari Konstitutsiyamizda 
aniq belgilab qoʻyildi. Unda mulk daxlsizligi 
va u bilan bogʻliq huquqlarning taʼminlanishi 
davlat tomonidan kafolatlanishi, mulkiy 
huquqlarni cheklash faqat sud qarori aso-
sida boʻlishi mustahkamlandi. Bu iqtisodiyot 
barqaror oʻsishi, farovon hayotimiz tayanchi 
hisoblangan ishbilarmonlarning erkin faoli-
yati uchun mustahkam huquqiy kafolati 
oʻlaroq, tadbirkorlarning erkin va samarali 
faoliyat yuritishi, biznes muhitini yaxshilash, 
ichki va tashqi savdo rivojlanishi, aholini 
tadbirkorlikka keng jalb qilish orqali band-
likni taʼminlashga xizmat qiladi.

Huquqiy davlatning eng muhim vazi-
falaridan biri mulk huquqi daxlsizligini 
taʼminlash hamda mulkdor huquqlarini 
amalga oshirish va himoya qilish uchun 
zarur iqtisodiy-huquqiy shart-sharoitlar 
yaratishdan iborat. 

Ushbu huquqlar Konstitutsiyaning 
47-moddasida oʻz aksini topdi: “Har kim 
uy-joyli boʻlish huquqiga ega. Hech kim 
sudning qarorisiz va qonunga zid tarzda 
uy-joyidan mahrum etilishi mumkin emas. 
Uy-joyidan mahrum etilgan mulkdorga uy-
joyning qiymati hamda u koʻrgan zararlar-
ning oʻrni qonunda nazarda tutilgan hol-
larda va tartibda oldindan hamda teng 
qiymatda qoplanishi taʼminlanadi”.

Mazkur modda bilan uy-joy mulkdor-
lariga nisbatan ikki turdagi muhim konsti-
tutsiyaviy kafolat belgilandi: sud kafolati 
va uy-joy uchun kompensatsiya olish ka-
folati. Sud kafolati uy-joyga nisbatan mulk 
huquqidan sud qarorisiz mahrum etilishiga 
yoʻl qoʻyilmasligini anglatadi. Bu kafolat uy-
joyga nisbatan mulk huquqi mulkdorning 
erki-xohishidan qatʼi nazar, majburiy tarzda 
bekor boʻlayotganda qoʻllanilishi nazarda 
tutilgan. Bunda sud tomonidan mulk huquq-
ining bekor boʻlishiga sabab boʻluvchi ho-
latlar amaldagi qonun hujjatlari asosida 
obyektiv tarzda koʻrib chiqiladi. Albatta, 
mazkur tartib mulkdor har qanday holatda 
ham asossiz ravishda uy-joyidan mahrum 
etilmasligini kafolatlaydi.

Uy-joy uchun kompensatsiya olish ka-
folati esa mulkdor iqtisodiy manfaatlari 
himoyasiga yoʻnaltirilgani bilan eʼtiborga 
molik. Mazkur norma qonunda belgilangan 
hollarda va tartibda uy-joyidan mahrum 
etilgan mulkdorni shu uy-joy va unga yet-
kazilgan zarar uchun teng qiymatda kom-
pensatsiya olishini kafolatlaydi.

Ushbu norma uy-joy mulkdorlari huquqi-
ni kafolatli taʼminlash, uy-joylar noqonuniy 
olib qoʻyilishi bilan bogʻliq nizoli holatlarning 
oldini olish, sud himoyasini kengaytirishga 
xizmat qiladi.

Aholi  farovonligi  oshyapti

Iqtisodiy yoʻnalishda olib borilgan 
tarkibiy islohotlar natijasiga eʼtibor qarata-
digan boʻlsak, 2017-2022-yillarda sanoat 
mahsulotlari 1,4 barobar, qishloq xoʻjaligi 
1,2 barobar, bozor xizmatlari va qurilish 
ishlari 1,9 barobar oshganini koʻrish mum-
kin. Bunday natijaga erishishda asosiy 
maqsadlar sanoat tarmoqlarida diversifi-
katsiya qilish jarayonini tezlashtirish, yuqori 
texnologiyali ishlab chiqarish quvvatlarini 
joylashtirish, birinchi navbatda, mahalliy 
xomashyoni chuqur qayta ishlash asosida 
yuqori qoʻshilgan qiymatga ega tayyor 
mahsulotlar ishlab chiqarish bilan bogʻliq 
strategik vazifalarni hal etishga qaratildi.

Maxsus iqtisodiy yoki kichik sanoat 
zona lari, texnopark va klasterlar shaklidagi 
korxonalarning hududiy birlashmalari tizimi 
shakllantirildi. Ushbu davrda erkin iqtisodiy 
zonalar 20 taga, klasterlar 506 taga, kichik 
sanoat zonalari 317 taga yetdi. Ular to-
monidan yaratilgan mahsulotning sanoat 
ishlab chiqarishidagi ulushi erkin iqtisodiy 
zonalarda 4,9 foizni, klasterda 5,2 foizni 
hamda kichik sanoat zonalarida 1,2 foizni 
tashkil etdi. Natijada sanoatning YIMdagi 
ulushi 21,1 foizdan 26,7 foizgacha barqaror 
oʻsishi taʼminlandi. 

Eksportning oʻsishiga yuqori qoʻshilgan 
qiymatga ega sanoat mahsulotlari hajmi 
169 foizga oshishi, shuningdek, paxta to-
lasi eksporti keskin pasayishi va uni qayta 
ishlash darajasi oshishi hisobiga erishildi. 
Bundan tashqari, tikuv va trikotaj mahsu-
lotlari eksporti ikki barobar yoki deyarli 1 
milliard dollarga oshdi.  Xomashyo eksporti 
esa deyarli 22 foiz yoki 732 million dollarga 
kamaygan.

2023-yilning yanvar-sentabr oylarida 
sanoat mahsulotlari ishlab chiqarish hajmi 

5,7 foiz oʻsib, 460 trillion soʻmni tashkil etdi. 
Jumladan, tarmoq korxonalari tomonidan 268 
trillion soʻmlik (oʻsish 5,9 foiz) hamda hududiy 
korxonalar tomonidan 192 trillion soʻmlik 
(oʻsish 5,5 foiz) mahsulotlar ishlab chiqarildi.

Tarmoq oʻsishiga hissa qoʻshgan asosiy 
omillar haqida toʻxtaladigan boʻlsak, metal-
lurgiya tarmogʻining jami sanoat oʻsishidagi 
hissasi 1,4 foiz (oʻsish 4,1 foiz), neft va 
gaz tarmogʻi 0,5 foiz (oʻsish 12,7 foiz), 
toʻqimachilik tarmogʻi 0,8 foiz bandni (oʻsish 
7,1 foiz) tashkil etdi. Bundan tashqari, tar-
moq oʻsishiga oziq-ovqat mahsulotlari 0,8 
foiz band (6,9 foiz), avtomobilsozlik 0,7 
foiz band (10,1 foiz), elektr va gaz bilan 
taʼminlash tarmogʻi 0,4 foiz band (oʻsish 8,8 
foiz), qurilish materiallarini ishlab chiqarish 
0,3 foiz band (12,5 foiz) bilan hissa qoʻshdi.

Shuningdek, qishloq xoʻjaligida resurs 
tejovchi texnologiyalarni qoʻllash, tarmoqda 
mulkchilikning yangi shaklini joriy etish va 
yerlarning meliorativ holatini yaxshilashga 
qaratilgan tizimli choralar koʻrilishi natijasida 
tarmoq mahsulot yetishtirish yillik oʻrtacha 
oʻsish surʼati 2017-2022-yillarda 2,5 foizni 
tashkil etdi. Qishloq xoʻjaligida jami 394,3 
ming gektar maydon qayta foydalanishga 
kiritildi, 256,3 ming gektar maydonda suv 
tejovchi tizimlar va 146,8 ming gektarda 
egiluvchan quvurlar orqali sugʻorish joriy 
etildi. Tomchilatib sugʻorish uskuna va ji-
hozlari ishlab chiqaruvchi 25 ta korxona 
tashkil etildi. Mahalliylashtirish darajasi 60 
foizga yetkazildi va bir gektar suv tejovchi 
uskunalar narxi 5 ming dollardan oʻrtacha 2 
ming dollargacha pasaydi.

Agrar sohada klaster va kooperatsi-
yalar faoliyati rivojlantirilib, 463 ta agro-
klaster faoliyati samarali yoʻlga qoʻyildi. 
Sohani raqamlashtirish boʻyicha qariyb 
559 ming gektar paxta va gʻalla maydon-
lari konturlar kesimida, ekin turlari nomi va 
boshqa maʼlumotlari raqamli platformaga 
joylashtirilib, onlayn monitoring qilish imko-
ni yaratildi. 92,6 ming gektar paxta va gʻalla 
maydoni dehqon xoʻjaliklari tashkil etish 
uchun ochiq elektron tanlovlarga chiqarildi. 

Islohotlar sharoitida aholi daromadi ning 
oshishi, xizmatlar sohasini rivojlantirish 
boʻyicha har bir tuman, shahar va mahallalar 
kesimida amalga oshirilgan manzilli choralar 
natijasida soʻnggi  2 yil ichida bozor xizmat-
lari oʻsish surʼati oʻrtacha 15 foizni tashkil 
etdi. Qishloq xoʻjaligiga moʻljallanmagan 
yerlarni xususiylashtirishga qaratilgan islo-
hot natijasida 1814 gektar yer maydoni auk-
sion savdolarida realizatsiya qilindi.

Kelgusi 7 yildagi asosiy maqsad iqtisodiy 
barqarorlikni hamda inklyuziv rivojlanishni 
taʼminlash hisoblanadi. Shu maqsadga 
erishishda kambagʻallikni qisqartirishdan 
keyingi bosqich, yaʼni aholining iqtisodiy 
jihatdan oʻziga toʻqligini mustahkamlash 
va buning uchun zarur sharoit yaratishga 
asosiy eʼtibor qaratiladi. Bunga erishish va 
uni amalga oshirishda yangilangan Konsti-
tutsiyamiz mustahkam huquqiy asos boʻlib 
xizmat qiladi.

Geosiyosiy vaziyat, globallashuv ja-
rayonining faollashuvi hamda iqtisodiy 
no aniqliklarga qaramay, mamlakatimiz 
makroiqtisodiy koʻrsatkichlarining barqaror 
oʻsishi taʼminlanyapti. Bularning barchasi 
iqtisodiy muammolarni hal etishda tizimli 
yondashuv yoʻlga qoʻyilgani hamda hudud-
larni rivojlantirishga berilayotgan eʼtibor 
samarasidir. Zero, investitsiyalar va yangi 
texnologik yechimlar barcha hududlarni 
rivojlantirishning muhim omilidir.

Xulosa qilib aytganda, yangi Konstitutsi-
ya qator ijobiy jihatlari bilan xalqi mizning 
munosib turmush kechirishi va mam-
lakatimiz taraqqiyoti uchun beqiyos ahami-
yatga ega. Zamonaviy ijtimoiy-iqtisodiy mu-
nosabatlarning konstitutsiyaviy va huquqiy 
maqomi yangi Oʻzbekistonning dun yo ham-
jamiyatidagi oʻrni va nufuzi yanada ortishi-
ga xizmat qilib, jonajon yurtimizning ijobiy 
imijini yuksaltiradi.

Nodir JUMAYEV, 
Oliy Majlis Qonunchilik 
palatasining Sanoat, qurilish 
va savdo masalalari qo‘mitasi 
raisi, iqtisodiyot fanlari doktori, 
professor

Davlat xizmatlarini koʻrsatish sifati 
yaxshilanib, ortiqcha tartib-taomillar 
qisqartirildi hamda elektron shaklda 
koʻrsatiladigan davlat xizmatlari soni 
 oshirildi. Raqamlashtirish orqali inson 
omilini imkon qadar istisno qilish maqsa-
dida davlat va xoʻjalik boshqaruvi organ-
lari faoliyatini raqamlashtirish bilan bogʻliq 
369 ta loyiha amalga oshirildi. Davlat 
organlari va tashkilotlarida korrupsiyaviy 
munosabatlarning oldini olishga qaratil-
gan preventiv mexanizmlar yaratildi. Ay-
niqsa, davlat idoralari va tashkilotlarining 
korrupsiyaga qarshi kurashish faoliyatini 
monitoring qilish boʻyicha alohida reyt-
ing tizimlari — korrupsiyaga qarshi kura-
shish ishlari samaradorligini reyting baho-
lash hamda Ochiqlik indeksi joriy etilishi 
sohadagi islohotlarning amaliy natijalari 
salmogʻini yanada oshirdi.  

Yangi tahrirdagi Konstitutsiyaga ilk bor 
korrupsiyaga qarshi kurashish masalasi 
kiritilgani ham ushbu yoʻnalishdagi islo-
hotlarning mamlakatimiz taraqqiyotida 
nechogʻliq ahamiyatli ekanini yaqqol 
namoyon etdi. Prezidentimiz shu yil 27-no-
yabrda imzolagan “Korrupsiyaga qarshi 
kurashish tizimini yanada takomillashti-
rish hamda davlat organlari va tashkilotlari 
faoliyati ustidan jamoatchilik nazorati tizimi 
samaradorligini oshirish chora-tadbirlari 
toʻgʻrisida”gi farmon sohadagi islohotlar 
yanada qatʼiy va tizimli davom ettirilishi-
ga zamin boʻldi. Farmon korrupsiyaning 
oldini olish va unga qarshi kurashish so-
hasida qilinayotgan ishlar natijadorligini 
oshirish, muhim ijtimoiy masalalarga oid 
ochiq maʼlumotlar koʻlamini yanada ken-
gaytirish, ulardan toʻsiqlarsiz foydalanishni 
taʼminlash, shuningdek, “Oʻzbekiston — 
2030” strategiyasida belgilangan vazifalar-
ni bajarish kabi muhim maqsadlarni koʻzda 
tutadi.

Farmon bilan har chorakda Korrupsi-
yaga qarshi kurashish agentligi tomoni-
dan davlat organlari va tashkilotlari 
kesimida sodir etilgan korrupsiyaga oid 
jinoyatlar tahlil qilinishi, ushbu jinoyatlar 
koʻrsatkichi oshgan davlat organlari va 
tashkilotlariga kechiktirib boʻlmaydigan 
chora-tadbirlarni bajarishi uchun agent-
lik xodimlari ishtirokida koʻrib chiqilishi 

majburiy boʻlgan taqdimnoma kiritib 
borilishi belgilandi. Har yarim yilda esa 
jinoyatlarning oldini olish hamda ularga 
imkon bergan omillarni bartaraf etish 
borasida koʻrilayotgan choralar Korrup-
siyaga qarshi kurashish boʻyicha milliy 
kengash yigʻilishlarida tegishli davlat 
organlari va tashkilotlari birinchi rah-
barlari ishtirokida tanqidiy muhokama 
qilinadi.  

Korrupsiyasiz kelajak sari

ORTGA QAYTMAS TUS OLGAN 
DEMOKRATIK ISLOHOTLAR

XALQIMIZ ORZU QILGAN OCHIQ VA ADOLATLI JAMIYAT, 
QUDRATLI DAVLAT BARPO ETISHGA ZAMIN BOʻLADI

Akmal BURXONOV, 
Korrupsiyaga qarshi kurashish 
agentligi direktori

OCHIQ EʼLON QILINISHI 
LOZIM BO‘LGAN 

MAʼLUMOTLAR RO‘YXATI 
KENGAYMOQDA

Oʻzbekistonda ochiq maʼlumotlarga hu-
kumat shaffofligining muhim vositasi va 
raqamli iqtisodiyotni rivojlantirishga hissa 
qoʻshadigan omil sifatida katta ahamiyat 
qaratilmoqda. Bu borada davlat organlari 
va tashkilotlari tomonidan ochiq eʼlon qilini-
shi lozim boʻlgan ijtimoiy ahamiyatga molik 
maʼlumotlarning qatʼiy roʻyxati tasdiqlanib, 
axborotlar joylashtiriladigan resurs, yangi-
lab borish muddati va masʼul ijrochilar aniq 
belgilab berilgan. Yangi farmon asosida 
ochiq eʼlon qilinishi lozim boʻlgan ijtimoiy 
ahamiyatga molik maʼlumotlar roʻyxati 
yanada kengaytirilib, aholini qiynab ke-
layotgan qator dolzarb masalalar yechi-
mini topmoqda. Masalan, firibgarlik ho-
latlarining oldini olish va navbatga turish 

tizimi ochiq va shaffof boʻlishini taʼminlash 
maqsadida haj ziyoratiga boruvchilarning 
yagona onlayn navbati joriy etilib, doimiy 
yangilab boriladi va u barcha uchun ochiq 
boʻladi.

Shuningdek, falsafa doktori (PhD) va 
fan doktori (DSc) ilmiy darajasini olish 

 uchun oʻtkaziladigan dissertatsiya himoya-
si,  oʻrta-maxsus va professional taʼlim 
muassasalari, Prezident, ijod va ixtisos-
lashtirilgan maktablarga kirish imtihonlari, 
harbiy kafedralarga qabul qilishdagi sara-
lash tanlovlarini internet tarmogʻi orqali 
jonli efirga uzatish tartibi joriy etiladi.

Yana bir yangilik: davlat organ-
lari va tashkilotlari byudjetdan tashqa-
ri jamgʻarmalariga kelib tushayotgan 
mablagʻlar, masalan, jarima, davlat mul-

kini ijaraga berish va sotish, pulli xizmat-
lardan kelib tushgan mablagʻlarning qaysi 
maqsadlarga sarflanayotgani, shuningdek, 
sudlar tomonidan davlat organlari va tash-
kilotlari, ularning mansabdor shaxslarining 
noqonuniy chiqarilgani uchun bekor qilin-
gan qarorlari toʻgʻrisidagi maʼlumotlar ja-
moatchilikka ochiq eʼlon qilib boriladi. Dav-
lat xaridlarida tovarlar narxlarini nazorat 
qilish mexanizmlari takomillashtirilib, 

tovarning boshlangʻich narxi davlat xarid-
larining maxsus axborot portalida eʼlon qi-
lingan narxlar asosida shakllantiriladi. 

Korrupsiyaga qarshi kurashish agentli-
giga davlat xaridlari toʻgʻrisidagi qo-
nunchilik buzilgani holatlari yuzasidan 
maʼmuriy huquqbuzarliklar toʻgʻrisida ba-

yonnomalar tuzish, shuningdek, xarid qil-
ish tartib-taomillarini toʻxtatib turish vakola-
tini berish nazarda tutilmoqda.

Davlat xaridi jarayonidagi ishtiroki 
bilan bogʻliq holatda korrupsiyaga oid 
huquqbuzarlik sodir etgan yoki manfaatlar 
toʻqnashuviga yoʻl qoʻygan, davlat xaridi 
ishtirokchisi boʻlgan yuridik shaxsning 
mansabdor shaxslari yoki taʼsischilarini 
Insofsiz ijrochilar reyestriga kiritish hamda 
ushbu shaxslar boshqaruvida yoki bene-
fitsiar taʼsischiligida boʻlgan boshqa yuri-
dik shaxslarning ham davlat xarididagi 
ishtirokini cheklash tartibini joriy qilish ham 
muhim chora-tadbirlardan biri etib belgi-
landi. 

Shuningdek, endilikda agentlik tomoni-
dan davlat idoralarining ishonch telefon-
lari faoliyati samaradorligi monitoring qilib 
boriladi. Yaʼni yangi tizim — “Qayta aloqa-
ning sirli mijozi” tadbirlari davomida agent-
lik masʼul xodimlari tomonidan ishonch 
telefonlari (Call-markaz) hamda rasmiy 
veb-saytlarda eʼlon qilingan telefon raqam-
larning doimiy ravishda ishchi holatdaligi 
masofaviy monitoring tartibida tekshiriladi. 
Bu jarayonda aniqlangan kamchiliklarni 
bartaraf etish boʻyicha davlat idoralariga 
taqdimnoma kiritiladi.

Agentlik tomonidan “Halollik vaksinasi” 
tamoyili asosida aholi va davlat xizmatchi-
larining korrupsiyaga qarshi kurashish 
borasidagi bilimlarini doimiy oshirib borish 
amaliyoti yoʻlga qoʻyilgan. Oʻtgan davr mo-
baynida bu borada oʻquv dasturlar, dars-
lik va qoʻllanmalar ishlab chiqildi. “Davlat 
fuqarolik xizmatchilari uchun masofaviy 
malaka oshirish kursi” (ilm.argos.uz) doira-
sida 50 mingdan ortiq davlat fuqarolik 
xizmatchisi ishtirok etib, sertifikat olishi 
taʼminlandi. Huquqni muhofaza qilish aka-
demiyasida korrupsiyaga qarshi kurashish 

sohasida davlat organlari va boshqa tash-
kilotlarning 698 xodimi uchun 

20 ta malaka oshirish tadbiri  oʻtkazildi. 
Davlat boshqaruvi akademiyasi va agentlik 
hamkorligida “Korrupsiyaga qarshi kura-
shish” darsligi chop etildi.

Davlat dasturiga koʻra, bu boradagi 
ishlar endilikda tizimli davom ettiriladi. 
Xususan, davlat organlarining ochiqlikni 
taʼminlashga masʼul xodimlarini onlayn 
oʻqitishga moʻljallangan “Open data” elek-
tron taʼlim platformasi ishga tushiriladi. 
Elektron platforma oʻquv modullari yakuni 
boʻyicha har bir tinglovchi egallagan bilim 
va malakasi test sinovidan oʻtkazilib, nati-
jalari toʻplangan ballar reytingi asosida 
ochiq eʼlon qilinadi.

DAVLAT DASTURLARI 
QANDAY NATIJA 

BERMOQDA?

Korrupsiyaga qarshi kurashish 
yoʻnalishidagi chora-tadbirlar izchilligini 
taʼminlash maqsadida 2017-yildan kor-
rupsiyaga qarshi kurashish sohasida 

 davlat dasturlarini qabul qilish amaliyoti 
yoʻlga qoʻyildi. Oʻtgan davr mobaynida 3 
ta davlat dasturi (2017, 2019, 2021) qabul 
qilinib, ijrosi taʼminlandi. Natijada korrup-
siyaga qarshi kurashish sohasida islohot-
larni yagona yondashuv asosida sama-
rali amalga oshirish mexanizmi yaratildi. 

Yangi farmon bilan Korrupsiyaga qarshi 
kurashish boʻyicha 2023–2024-yillarga 
moʻljallangan navbatdagi davlat dasturi 
tasdiqlandi. 

Davlat dasturida davlat boshqaruvi, 
davlat xizmati, maʼmuriy tartib-taomillar, 
davlat xaridlari, ijtimoiy-iqtisodiy rivojla-
nish va tadbirkorlik, sud-huquq sohalar-
ida korrupsiyaning oldini olish, korrupsi-
yaga qarshi kurashishning institutsional 
asoslarini takomillashtirish, aholining 
huquqiy ongi va huquqiy madaniyatini 
yuksaltirish, jamiyatda korrupsiyaga 
nisbatan murosasiz munosabatni shakl-
lantirish, xalqaro hamkorlikni kuchay-

tirish kabi ustuvor yoʻnalishlarda muhim 
chora-tadbirlar belgilandi. Jumladan, 
yangi Oʻzbekiston sharoitida amalga 
oshi rilayotgan islohotlardan kelib chiqib, 
 korrupsiyaga qarshi kurashishning qo-
nuniy asoslarini yanada takomillashtirish 
koʻzda tutilmoqda.  

Korrupsiya illatiga qarshi kurashda 
fuqarolar va jamoatchilik bilan yaqin ham-
korlikda ishlash — eng samarali va oʻzini 
oqlagan uslub. Bu borada eng nozik va ayni 
paytda muhim masala ularning huquqla-
rini ishonchli himoya qilish va kafolat-
lashdir. Ayni jihat davlat dasturida alohida 
eʼtiborga olingan. Unga koʻra, korrupsiya 
toʻgʻrisida xabar beruvchilarning huquqla-
rini himoya qilish mexanizmlarini nazarda 
tutuvchi normativ-huquqiy hujjat loyihasi 
ishlab chiqiladi. Bunda korrupsiya bilan 
bogʻliq murojaatlarni qabul qilish va ular 
bilan ishlash imkoniyatini beruvchi yagona 
markazlashtirilgan elektron tizimni yara-
tish nazarda tutilmoqda. Bundan tashqari, 
endilikda byurokratik toʻsiqlarni, korrupsi-
yaviy xavf-xatarlar va inson omilini qisqar-
tirish maqsadida vazirlik va idoralarning 
kadrlar bilan ishlash yoʻnalishidagi faoliyati 
hrm.argos.uz elektron bazasi orqali amal-
ga oshiriladi. 

“KORRUPSIYASIZ SOHA” 
LOYIHASI  SAMARASI

Mamlakatimizda kapital qurilish, 
sogʻliqni saqlash, oliy taʼlim va davlat 
xaridlari sohalarida korrupsiya xavf-xatar-
lari, afsuski, hamon saqlanib qolmoqda. 
Shu bois, mazkur sohalarda “Korrupsiya-
siz soha” loyihalari amalga oshirilmoqda. 
Endilikda mazkur loyiha maktabgacha va 
maktab taʼlimiga ham kirib borib, sohani 
tartibga soluvchi normativ-huquqiy huj-
jatlar korrupsiyaga qarshi ekspertizadan 
oʻtkaziladi va korrupsiyaviy omillarni 
 aniqlash va bartaraf etish boʻyicha chora-
tadbirlar belgilanadi.

Oliy taʼlim sohasida esa loyiha doira-
sidagi ishlar yanada takomillashtiriladi. 
Jumladan, HEMIS axborot tizimi orqali 
anonim soʻrovnoma oʻtkazish yoʻli bilan 
oliy taʼlim muassasalarining har yilgi kor-

rupsiyaga qarshi kurashish reytingini 
aniqlash amaliyoti joriy etiladi. Reyting 
natijalari boʻyicha salbiy koʻrsatkich qayd 
etgan oliy taʼlim muassasalarida korrupsi-
yaga qarshi kurashish chora-tadbirlari das-
turi ishlab chiqiladi. 

Korrupsiyaga qarshi kurashish 
yoʻnalishidagi choralar samaradorligini oshi-
rishda ilmiy, tanqidiy va ekspert salohiyatini 
kuchaytirish nihoyatda muhim. Bugungi 
kunda aynan korrupsiyani keltirib chiqarayot-
gan sabablarni oʻrganish, tahlil qilish, ularni 
bartaraf etish boʻyicha asoslangan takliflarga 
ehtiyoj yuqori. Bu esa mazkur yoʻnalishdagi 
ilmiy tadqiqotlar, oʻrganishlar koʻlamini oshi-
rishni talab etadi. Shu nuqtayi nazardan, 
davlat dasturida korrupsiyaga qarshi kura-
shish sohasi boʻyicha milliy ekspertlar ja-
moasini bosqichma-bosqich shakllantirish 
hamda ularning korrupsiyaga qarshi kura-

shish sohasidagi malakasini oshirish maqsa-
dida Korrupsiyaga qarshi kurashish xalqaro 
akademiyasi (IACA) va boshqa xalqaro 
taʼlim muassasalarida oʻqitish vazifasi belgi-
langani ayni muddao boʻldi. 

Jahonning koʻplab barqaror va taraqqiy 
etgan mamlakatlarida korrupsiyaga qarshi 
kurashishda nodavlat notijorat tashkilot-
lar, ommaviy axborot vositalarining kuchli 
jamoatchilik nazorati  hal qiluvchi omildir. 
Biz ham korrupsion huquqbuzarlikni fosh 
etish, aholining korrupsiyaga qarshi mu-
rosasizligini shakllantirish, huquqiy bilim 
va koʻnikmalarini boyitish, ijtimoiy faolligini 
oshirishda ularning ilgʻor tashabbuslariga, 
faol koʻmagiga tayanib kelmoqdamiz.

Oʻtgan yili agentlik buyurtmasiga asosan, 
Nodavlat notijorat tashkilotlar va fuqarolik 
jamiyatining boshqa institutlarini qoʻllab-
quvvatlash jamoat fondi tomonidan nodav-
lat notijorat tashkilotlar uchun qiymati 500 
million soʻmlik 2 ta loyihaga davlat ijtimoiy 
buyurtmasi eʼlon qilindi. Kelgusi yilda jamoat 
fondi tomonidan grantlar va ijtimoiy bu-
yurtmalar soni va ajratilayotgan mablagʻlar 
miqdori oshiriladi. Xalq deputatlari viloyat, 
shahar kengashlari huzuridagi nodavlat 
notijorat tashkilotlarni va fuqarolik jamiyati-
ning boshqa institutlarini qoʻllab-quvvatlash 
jamoat fondlari tomonidan eʼlon qilinadigan 
davlat grantlari ajratish uchun tanlovlarda 
muntazam ravishda korrupsiyaga qarshi 
kurashish yoʻnalishidagi mavzular kiritiladi. 

Yana bir muhim jihat. Oʻtgan davr mo-
baynida sohadagi tizimli islohotlar sa-
marasi oʻlaroq, Oʻzbekiston “Open Data 
Watch” tashkilotining “Open Data Inven-
tory” (ODIN) ochiq maʼlumotlar reytingida 
66 ball yigʻib, jahon boʻyicha 40-oʻrinni, 
Markaziy Osiyoda esa 1-oʻrinni egalladi. 
“Open Data Inception” maʼlumotiga koʻra, 
hozirgi kunda mamlakatimiz jahon davlat-
lari orasida 124 ta ochiq maʼlumotlar man-
basi bilan ochiq manbalar soni mavjudligi 
boʻyicha dunyoda 4-oʻrinni egallab turibdi.

Ammo ochiqlik sohasida bundan-da 
yuqori natija va oʻzgarishlarga erishishni 
istasak, albatta, xalqaro tashkilotlarga aʼzo 
boʻlish orqali umumeʼtirof etilgan standart-
lar talablarini bajarishimiz lozim. Shunda-
gina demokratiya, korrupsiya, investitsiya, 
soʻz erkinligi darajalarini belgilovchi qator 
nufuzli reyting va indekslarda oʻz pozitsi-
yalarimizni yanada yaxshilaymiz.

Shu bois, davlat dasturiga “Ochiq hu-
kumat hamkorligi” xalqaro tashkilotiga 
Oʻzbekistonning aʼzo boʻlishi masalasi 
kiritilgani katta ahamiyatga ega. Agent-
lik tomonidan bu boradagi imkoniyatlarni 
oʻrganish ishlari allaqachon boshlab yubo-
rilgan: xalqaro ekspertlar hamda mazkur 
tashkilot mutaxassislariga yurtimizda maz-
kur yoʻnalishda amalga oshirilgan islohot-
lar haqida maʼlumot berilib, muzokaralar 
oʻtkazib kelinmoqda. Oʻylaymanki, ochiq-
likni taʼminlash borasida qabul qilingan qo-
nunchilik hujjatlari va maʼmuriy islohotlar 
natijasi “Ochiq hukumat hamkorligi” xalqa-
ro tashkiloti tomonidan amaldagi asosiy 
mezonlarning yangilangan natijalarida 
Oʻzbekiston pozitsiyasini bir necha baro-
bar yaxshilash imkonini beradi.

Dasturga koʻra, Korrupsiyaga qar-
shi kurashish boʻyicha 2030-yilgacha 
moʻljallangan milliy strategiya ishlab chi-
qilishi ham korrupsiyaga sabab boʻlgan 
omillarni aniqlash va ularni tahlil qilish, 
korrupsiyaga qarshi kurashish boʻyicha 
belgilangan amaldagi mexanizmlar sama-
radorligini baholash va takomillashtirish, 
jamiyatda korrupsiyaga nisbatan murosasiz 
munosabatni shakllantirish ishlarini jadal 
davom ettirishda katta ahamiyatga ega.

Umuman olganda, yangi Oʻzbekiston 
korrupsiyaga qarshi kurashish sohasida 
xalqimizning bugungi hayoti va kelajagiga 
ijobiy taʼsir koʻrsatadigan, har bir inson 
hayoti misolida samarasini koʻradigan, 
oʻz navbatida, yurtimizning xalqaro may-
dondagi obroʻ-eʼtiborini demokratik va 
prog ressiv davlat sifatida yaxshilashga 
imkon beradigan qatʼiy va izchil, yangi is-
lohotlar yoʻlidan bormoqda.

 Albatta, bu yoʻlda hali koʻp ishlar qilini-
shi kerakligini va ularni hal etish oson 
kech masligi — katta mehnat va uzoq vaqt 
talab etishini, zimmamizdagi masʼuliyat 
shunga yarasha zalvorli ekanini bugun 
yaxshi anglab turibmiz. Ammo har qancha 
murakkab boʻlmasin, oldimizga qoʻygan 
va intilayotgan maqsadimiz aniq — kor-
rupsiyadan xoli jamiyat barpo etish. Bu 
maqsadga erishishda esa korrupsiya ning 
har qanday koʻrinishlariga qarshi mu-
rosasizlikni kuchaytirish, birgalikdagi saʼy-
harakatlarni toʻxtatmaslik va qatʼiy islohot-
lardan ortga qaytmaslik eng muhim vazifa 
boʻlib qolaveradi. 

Бошланиши 1-бетда

Oʻtgan davr mobaynida sohadagi tizimli islohotlar samarasi 
oʻlaroq, Oʻzbekiston “Open Data Watch” tashkilotining “Open 
Data Inventory” (ODIN) ochiq maʼlumotlar reytingida 66 ball 
yigʻib, jahon boʻyicha 40-oʻrinni, Markaziy Osiyoda esa 1-oʻrinni 
egalladi. “Open Data Inception” maʼlumotiga koʻra, hozirgi kunda 
mamlakatimiz jahon davlatlari orasida 124 ta ochiq maʼlumotlar 
manbasi bilan ochiq manbalar soni mavjudligi boʻyicha dunyoda 
4-oʻrinni egallab turibdi.

Yangi Oʻzbekiston korrupsiyaga qarshi kurashish sohasida 
xalqimizning bugungi hayoti va kelajagiga ijobiy taʼsir 
koʻrsatadigan, har bir inson oʻz hayoti misolida samarasini 
koʻradigan, oʻz navbatida, yurtimizning xalqaro maydondagi 
obroʻ-eʼtiborini demokratik va progressiv davlat sifatida 
yaxshilashga imkon beradigan qatʼiy va izchil, yangi islohotlar 
yoʻlidan bormoqda.

YANGI O‘ZBEKISTON

Davlatimiz rahbari tashabbusi bilan mamlakatimizda ijtimoiy 
muammolarni bartaraf etish maqsadida mutlaqo yangi tizim amal 
qilyapti. “Temir daftar”, “Ayollar daftari”, “Yoshlar daftari”, 
“mahallabay” va “xonadonbay” ishlash tizimlari oʻzining 
dastlabki ijobiy natijalarini berayotganini alohida taʼkidlash lozim. 
Faxriylarimiz, xotin-qizlar, yoshlar, aholining yordamga muhtoj 
qatlamlarining huquq va manfaatlarini taʼminlashga alohida eʼtibor 
qaratilmoqda.

Asosiy qonunimizda inson omilining 
huquqi, shaʼni va qadr-qimmatining eng oliy 
qadriyat, deb belgilab qoʻyilgani yurtimizda 
amalga oshirilayotgan keng miqyosli islohot-
larda roʻy-rost namoyon boʻlmoqda. 

Keyingi yillarda xalq bilan davlat hokimiyati 
oʻrtasidagi toʻsiq va pardalar olib tashlandi. 
“Xalq davlat hokimiyatining birdan-bir manbai-
dir” degan konstitutsiyaviy qoida hayotimiz va 
faoliyatimizda amal qilmoqda. Davlat idoralari 
vakillari quyi boʻgʻinga tushib, aholi bilan bevo-
sita muloqot qilyapti, ularning yashash tarzi bi-
lan yaqindan tanishyapti, ehtiyojlari, talab va 
takliflarini oʻrgan yapti, mavjud muammolarni 
joyida hal etyapti. 

Yana bir jihat, fuqarolarimiz bugungi 
kunda muhim qaror va qonunlar loyihasini, 
byudjet mablagʻlaridan oqilona foydalanish, 
davlat xaridlari masalasini  muhokama qilish 

Baʼzilar sanʼatkorga konstitutsiyaviy 
madaniyat nega kerak, deb oʻylaydi. Vaho-
lanki, bunday madaniyatni oʻzlashtirish bilan 
sanʼatkorlar kasbiy yetuklikka erishadi va 
shogirdlariga ham uni oʻrgatadi. Shu jihat-
dan musiqa sanʼati vakillarining professio-
nalligi kelgusida konstitutsiyaviy madaniyat 

kabi hodisalar darajasi bilan baholanishi 
ehtimoldan xoli emas. Oddiy misol: xorijlik 
hamkasblarimiz nega bizdan koʻra ijtimoiy-
siyosiy faol? Chunki ular kasbiy yetuklikning 
qanotlaridan boʻlgan konstitutsiyaviy madani-
yatni taʼlim jarayonida nihoyatda chuqur 
oʻzlashtirgan.

8-DEKABR – O‘ZBEKISTON 

RESPUBLIKASI KONSTITUTSIYASI KUNI

IJTIMOIY ADOLAT VA 
BIRDAMLIK TAMOYILI

Yangi tahrirdagi Konstitutsiya “inson — jamiyat — davlat” tamoyili negizida inson 
qadr-qimmati hamda xalq manfaatlari ustuvorligiga qaratilgan normalar bilan boyitilib, 
inson huquqlari kafolatlariga oid normalar uch barobar koʻpaytirildi. Endi inson bilan 
davlat organlarining oʻzaro munosabatlarida yuzaga keladigan qonunchilikdagi barcha 
ziddiyatlar va noaniqliklar inson foydasiga talqin etilishi belgilandi.

jarayonida faol ishtirok etmoqda. Iqtisodiyot 
va tadbirkorlikni rivojlantirish, aholini uy-joy 
bilan taʼminlash, tibbiyot va taʼlim sohalari-
dagi muammolar, majburiy mehnat, xusu-
san, bolalar mehnati, ishsizlik, kambagʻallik, 
korrupsiyaga qarshi kurash masalalari keng 
jamoatchilik ishtirokida hal etilyapti. Davlat 
tashkilotlari va fuqarolik jamiyati institutlari 
oʻrtasidagi hamkorlik va jamoat nazorati yangi 
bosqichga koʻtarilmoqda.

Ochiq tan olish kerak, uzoq yillar davomi-
da xorijda mehnat qilayotgan fuqarolari-
mizga boshqacha koʻz bilan qarash  ustuvor 
boʻlib keldi. Ularning Konstitutsiyada belgilab 
qoʻyilgan haq-huquqlari amalda himoya qi-
linmadi. Ayni paytda bu borada avvalgi mu-
nosabat va vaziyat butkul oʻzgardi. Davlat 
tomonidan Oʻzbekiston fuqarolarining huquq 

va erkinliklarini chet ellarda ham taʼminlash 
boʻyicha olib borilayotgan ishlar yurtdoshlari-
mizning vatanimizga boʻlgan mehri va ishon-
chini oshirishga xizmat qilmoqda.

Asosiy qonunimizda davlat qurilishining 
yangi strategik maqsadi — ijtimoiy davlat 
barpo etish oʻz ifodasini topdi. Bu, birinchi 
navbatda,  ijtimoiy adolat va birdamlik tamo-
yillari joriy etilishini, inson huquq va erkinlikla-
rini himoya qilishning mutlaqo yangi imkoni-
yatlari yaratilishini anglatadi. Xususan, yangi 
Oʻzbekistonda fuqarolik jamiyati institutlari, 

shu jumladan, jamoat  birlashmalari va boshqa 
nodavlat notijorat tashkilotlar, fuqarolarning 
oʻzini oʻzi boshqarish organlarining ijtimoiy-
iqtisodiy masalalarni hal qilishdagi ishtiroki 
kengaytirilmoqda. 

Davlatimiz rahbari tashabbusi bilan mam-
lakatimizda ijtimoiy muammolarni bartaraf 
etish maqsadida mutlaqo yangi tizim amal 
qilyapti. “Temir daftar”, “Ayollar daftari”, 
 “Yoshlar daftari”, “mahallabay” va “xonadon-
bay” ishlash tizimlari oʻzining dastlabki ijobiy 
natijalarini berayotganini alohida taʼkidlash 
lozim. Faxriylarimiz, xotin-qizlar, yoshlar, aho-
lining yordamga muhtoj qatlamlarining huquq 
va manfaatlarini taʼminlashga alohida eʼtibor 
qaratilmoqda.

Konstitutsiyamiz kuni bayrami mam-
lakatimizda yuqori ruhda nishonlanmoqda. 
Aholining, ayniqsa, yoshlarning siyosiy-
huquqiy madaniyatini oshirishga qaratilgan 
madaniy-maʼrifiy tadbirlar, davra suhbatlari, 
koʻrik-tanlovlar oʻtkazilmoqda.

Yoshlar huquqiy bilimini oshirishda, av-
valambor, Konstitutsiyani oʻrganish, unda 
belgilangan yangi moddalar mazmunini ang-

lash, huquq va erkinliklari, burchlari ifodalan-
gan meʼyor va qoidalar mohiyatini tushunishi 
muhim ahamiyat kasb etadi.  Amaldagi Kons-
titutsiyada har kim bepul umumiy taʼlim olish, 
ilmiy va texnikaviy ijod erkinligi, madaniyat 
yutuqlaridan foydalanish huquqlari davlat to-
monidan kafolatlanishi belgilab qoʻyilgan.

Maktabgacha va maktab taʼlimi vazirligi 
tizimida, barcha maktabgacha taʼlim tashki-
lotlari va maktablarda ham oʻquvchilarning 
huquqiy ongini oshirish, huquqiy madani-
yatni yuksaltirish, vatanparvarlik tuygʻularini 
mustahkamlash, yot gʻoyalarga qarshi immu-
nitetni shakllantirish maqsadida qator chora-
tadbirlar amalga oshirilmoqda. Turli koʻrik-
tanlovlar, intellektual musobaqalar, huquqiy 
savodxonlik darslarini oʻtkazish, bolalar uchun 
huquqiy mav zudagi nashrlar chop etish  orqali 
maktabdan tashqari taʼlimning boshlangʻich 
boʻgʻinidanoq bolalarimizning huquqiy savod-
xonligini oshi rish, konstitutsiyaviy huquq va 
erkinliklari, oila, jamiyat hamda davlat oldidagi 
burch va majburiyatlarini anglashiga har to-
monlama koʻmaklashilmoqda.

Maktablarda oʻtkazilayotgan tadbirlar aniq 
maqsadga qaratilgan boʻlib, qatʼiyatli farzand-
larimiz safini kengaytirish, ularning ertangi 
kunga ishonchini yanada mustahkamlash, 
pirovardida jamiyatda huquqiy madaniyatni 
yuksaltirishga hissa qoʻshmoqda. Zero, mam-
lakatimizda huquqiy demokratik davlat va 
fuqarolik jamiyati barpo etishda Konstitutsiya 
va u asosida yaratilgan qonunlarimizning us-
tuvorligi jamiyat taraqqiyotini belgilab beruvchi 
eng muhim omil hisoblanadi.

KONSTITUTSIYAVIY MADANIYAT
boʻlgʻusi musiqa oʻqituvchisiga nega zarur?

Yangi tahrirdagi Konstitutsiya 
yurtimiz taraqqiyoti, 
fuqarolarimiz turmush 
tarzini yuksaltirish uchun 
xizmat qilmoqda. Davlatimiz 
rahbari konstitutsiyaviy 
komissiya aʼzolari bilan 
uchrashuvda “Konstitutsiyamiz 
bogʻchadan boshlab oliy taʼlim 
muassasasigacha chuqur oʻqitilishi kerak”, degan fikrni alohida taʼkidlagandi. 
Haqiqatan, Konstitutsiyamiz amalda qoʻllanishi uchun, avvalo, puxta 
oʻrganilishi kerak. Shu bois, oliy pedagogik taʼlim jarayonida boʻlgʻusi musiqa 
oʻqituvchilarining konstitutsiyaviy madaniyatini bugungi kun talablari asosida 
shakllantirish zaruriyat hisoblanadi.

Pedagogik nuqtayi nazardan konstitutsi-
yaviy madaniyat muayyan kasb egasining 
Konstitutsiya boʻyicha yuksak bilim, koʻnikma 
va malakaga ega boʻlishini anglatadi. Shu 
bois, boʻlgʻusi musiqa oʻqituvchilarining kons-
titutsiyaviy madaniyati shaxs va ijodkor huquq 
va erkinliklari, manfaat hamda majburiyatlari-
dan chuqur xabardorlikni ifoda etadi. Musiqa 
sanʼati oʻqituvchilari pedagog boʻlish bilan bir 
qatorda, ijodkor shaxslar hamdir. Ijod erkinlik, 
oshkoralik va ochiqlik tamoyillariga asoslani-
shi bilan musiqa oʻqituvchilarining kasbiy ma-
lakasida alohida oʻringa ega. Mazkur omillar-
ning barchasi oliy pedagogik taʼlim jarayonida 
boʻlgʻusi musiqa oʻqituvchilarining konstitutsi-
yaviy madaniyatini yangicha idrok etish va 
shakllantirishni talab qiladi.

Yondashuvimizga koʻra, boʻlgʻusi mu-
siqa oʻqituvchilari konstitutsiyaviy madani-
yatining birinchi tamoyili huquq va manfaat 
uygʻunligidir. Unga muvofiq, soha boʻyicha 
oʻqiyotgan talabalar Bosh qonunimizda bel-
gilangan barcha huquqlarni yetarli darajada 
oʻzlashtirishi kerak. Kostitutsiyaviy huquqlar 
erkinlik beradi. Ayni paytda bu hol manfaat-
lar koʻlamini idrok etishni taqozo qiladi. Shu 
jihatdan boʻlgʻusi musiqa oʻqituvchilari konsti-
tutsiyaviy huquqlarni oʻzlashtirish jarayonida 
shaxsiy manfaatlari chegarasini ham anglashi 

kerak. Chunki huquq manfaatning tartibli 
boʻlishini nazarda tutadi. Oʻz navbatida, tar-
tibli manfaat shaxsga erkinlik beradi. Bu hol 
shaxsiy manfaatlarni jamiyat manfaatlari bilan 
uygʻunlashtirish lozimligini koʻrsatadi hamda 
huquq bunga asos boʻladi. Demak, boʻlajak 
musiqa oʻqituvchisi konstitutsiyaviy madani-

yatida huquq va manfaat uygʻunligini shakl-
lantirish muhim oʻrin tutadi.

Boʻlgʻusi musiqa oʻqituvchilari konstitutsi-
yaviy madaniyatining ikkinchi tamoyili ijro va 
masʼuliyatdan iborat. Bunga koʻra, talaba-
lar Konstitutsiya normalari ijrosini oʻrganishi 

hamda bu ishni jiddiy masʼuliyat sifatida qabul 
qilishi zarur. Chunki aynan ijro konstitutsiyaviy 
norma va qoidalarni amaliyotga hamda hayot-
ga tatbiq etishning oltin koʻprigidir. Bu aynan 
masʼuliyat koʻnikmasi vositasida oʻzlashtiriladi. 
Shu bois, musiqa oʻqituvchilarining konsti-
tutsiyaviy madaniyatida ijro va masʼuliyat 
uygʻunligi ham eng muhim asoslardan.

Oliy pedagogik taʼlim olayotgan boʻlgʻusi 
musiqa oʻqituvchilari konstitutsiyaviy madani-
yatining uchinchi tamoyilini tashabbuskorlik va 
faollik tashkil etadi. Unga koʻra, Konstitutsiyani 
oʻrganish, tushunish, tushuntirish va targʻib 
qilish ishlarida musiqa oʻqituvchilari tashab-
buskorlik koʻnikmasiga tayanishi kerak. Buning 
uchun soha mutaxassislari faollik mala kasiga 
ega boʻlishi lozim. Aynan tashabbuskorlik va 
faollik musiqa oʻqituvchilarining konstitutsiyaviy 
madaniyati darajasini belgilaydi. Tashabbussiz 
maqsadga erishib boʻlmasligi maʼlum, buning 
uchun esa faollik kerak. 

Musiqa oʻqituvchilarining konstitutsiyaviy 
madaniyatida oʻziga xos xususiyatlar mavjud. 
Bular pedagogik va ijodkorlik qonuniyatlari asosi-
da tarkib topgan hamda konstitutsiyaviy madani-
yat hodisasiga nisbatan innovatsion yondashuvni 
taqozo etadi. Shu sababli musiqa oʻqituvchisining 
konstitutsiyaviy madaniyatida huquq va manfaat, 
ijro va masʼuliyat hamda tashabbuskorlik hamda 
faollik sezilib turishi zarur.

Masalaning ikkinchi jihati ham bor. Mu-
siqa muallimi oʻquvchi va talabalar isteʼdodini 
roʻyobga chiqarish bilan birga, konstitutsiyaviy 
madaniyatini shakllantirishda ham ishtirok 
etadi. Mazkur jarayonda ular yoshlarga 
huquqlarini oqilona tushuntirishi, manfaatla-
rini toʻgʻri anglatishi, ijro tuygʻusini maqsadli 
shakllantirishi, masʼuliyat hissini talab daraja-
sida rivojlantirishi, tashabbuskorlik tuygʻusini 
tarbiyalashi va faollikka oʻrgatishi darkor. Bu-
ning uchun boʻlgʻusi musiqa oʻqituvchilarida 
imkoniyat keng. Misol uchun, ular yigit-qiz-
larga huquq, manfaat, ijrochilik, masʼuliyat, 
tashabbuskorlik va faollikni oʻziga xos qoʻshiq 
hamda ssenariyli-musiqiy asarlar vositasida, 
badiiy-estetik ruhda tushuntirishi mumkin. 
Aynan shunday shakldagi saʼy-harakatlar is-
tiqbolliligi bilan koʻpchilikning eʼtiborini tortadi.

Shu bois, boʻlgʻusi musiqa oʻqituvchilari 
uchun konstitutsiyaviy madaniyat fenomenini 
oʻzlashtirish kasbiy oʻsish va rivojlanishning 
muhim omili boʻlib qoladi. Chunki konstitutsi-
yaviy madaniyat huquqiy madaniyat, estetik 
madaniyat, milliy madaniyat kabi malakalar-
ning yuksak koʻrinishidir. 

Anvar LUTFULLAYEV, 
Toshkent davlat pedagogika 
universiteti professori

Konstitutsiyaga koʻra, yangilangan  huquqiy 
tizimning bashariyat uzra koʻz-koʻz qilish mum-
kin boʻlgan birinchi haqiqati Oʻzbekistonda in-
sonning xalqaro huquq subyekti maqomiga 
ega boʻlganidir. Huquqiy hayot, qonunchilik, 
qolaversa, davlat siyosati markazida inson 
turadi. Mustaqillik yillarida insonning huquqiy 
subyektligi mustaqillik chegarasi bilan chek-
langan. Yaʼni bunday subyektlik ichki qonun-
chilik doirasida edi. Bu shu maʼnoni anglatar 

Yangi tahrirdagi Konstitutsiyamizning yana 
bir muhim jihati aksariyat davlatlar Konstitutsi-
yalarida qoʻllangan “huquqiy tizim” tushuncha-
si aks ettirilganidir. Endi Oʻzbekiston huquqiy 
tizimi tushunchasi xalqaro huquq bilan kons-
titutsiyaviy maqom asosida chambarchas 
bogʻlandi, jahon andozalariga toʻlaqonli mos-
lashtirildi hamda davlat suvereniteti negizlarini 
yanada mustahkamladi. 

Huquqshunoslikka oid ilmiy manbalarda 
huquqiy tizimning turli tushunchalari toʻgʻrisida 
soʻz boradi. Ularni umumlashtirib aytish mum-
kinki, huquqiy tizim deganda har bir davlatni 
tavsiflaydigan huquqiy hayoti, huquqiy borligʻi 
tushuniladi. Huquqiy tizim tushunchasi oʻz 
ichiga davlatning faqat oʻziga xos boʻlgan qo-
nunchiligini, yuridik amaliyotini, jamiki yuridik 

NuqtaYi nazar

YANGICHA HUQUQIY TIZIM
yurtimiz taraqqiyotini belgilab beruvchi muhim omil

Umumxalq ovozi bilan qabul qilingan yangi tahrirdagi 
Konstitutsiyamiz chin maʼnoda mamlakatimizning yangi huquqiy 
hayotini belgilab bergan oliy yuridik hujjatdir. Unda dunyoning 
rivojlangan davlatlariga xos boʻlgan “huquqiy davlat”, “ijtimoiy 
davlat”, “Konstitutsiya ustuvorligi”, “inson huquqlari ustuvorligi” va 
boshqa shu kabi sifatlar eʼtirof etildi. 

Yo‘ldosh JO‘RAYEV,
yuridik fanlar doktori

muassasalarini, huquqiy gʻoyasini, insonlar 
huquqiy ongi, huquqiy madaniyati va shu 
kabilarni qamrab oladi. Huquqiy  tizim orqali 
maqsadli ravishda kishilar xulqiga, ularning ja-
moasi va tashkilotlariga taʼsir qilinadi, ijtimoiy 
hayotning turli sohalari yuridik taʼminlanadi 
(xizmat koʻrsatiladi). Mazkur tizim har bir 
mamlakatning, xalqning oʻziga xos huquqiy 
rivojlanishini aks ettiradi.  

Demak, huquqiy tizim har bir davlatni 
tavsiflovchi eng muhim mezonlardan biridir. 
Aytaylik, biror chet davlatga yoʻlimiz tusha-
digan boʻlsa, avval joylashgan joyi, poytaxti, 
aholisining millati, soni va boshqa shunga 
oʻxshash maʼlumotlarni bilishga harakat 
qilamiz. Soʻngra uning huquqiy tizimiga xos 
qonunchiligi qiziqish uygʻotadi. 

ediki, fuqaro Oʻzbekiston qonunchiligidan 
norozi boʻlsa, xalqaro organlarga oʻz huquqini 
himoya qilishni soʻrab murojaat qilishi mumkin 
boʻlmagan. 

Yangi tahrirdagi Konstitutsiyamizda esa 
har kim Oʻzbekiston qonunchiligiga va xalqa-
ro shartnomalarga muvofiq, agar davlatning 
huquqiy himoyaga doir barcha ichki vosita-
laridan foydalanib boʻlingan boʻlsa, insonning 
huquq va erkinliklarini himoya qiluvchi xalqa-
ro organlarga murojaat etishga haqli ekani 
belgilangan. Demak, endi inson xalqaro 
huquq subyekti. Bu ayni haqiqatdir. Konsti-
tutsiyamizda insonning huquq va erkinliklari 
xalqaro huquqning umum eʼtirof etilgan prin-
sip va normalariga binoan ham kafolatlanadi, 
deb belgilgani esa bu tushunchalarni yanada 
kengaytiradi. Bu yangi tahrirdagi Konstitutsi-
ya tufayli xalqaro huquqning umum eʼtirof etil-
gan prinsip va normalari yangi Oʻzbekiston 
huquqiy tizimi tarkibiga kiritilib, ilgarigi 
 mavhumlik  holatidan amaliy reallikka aylan-
ganini anglatadi. 

Huquqiy tizim qotib qolgan voqelik emas. U 
doimo takomillashib, zamon talablari va chaq-
iriqlariga moslashib boraveradi. Biroq  uning 
bu dinamikasi oʻz-oʻzidan boʻlavermaydi. 
 Uning yangilanishi va takomillashishi koʻp 

 hollarda bitta muhim omilga bogʻliq. Bu yerda 
gap huquqiy tizimning rahbariy asosi boʻlgan 
mav jud siyosiy erk toʻgʻrisida ketmoqda. De-
mak, huquqiy tizim tushunchasi borasida 
gapirganda siyosiy erkni eʼtibordan chetda 
qoldirish mumkin emas. Huquqiy tizim ning 
bevosita siyosiy erk bilan chambarchas 
bogʻliqligi yangi Oʻzbekiston huquqiy tizimi-
ning yana bir oʻziga xos xususiyatidir. 

Siyosiy erk huquqiy tizimga nisbatan 
rahbariy asos rolini bajaradi. Biroq bu ho-
lat siyosiy erk huquqiy tizim ustidan mo-
nopol hokimiyatni oʻrnatadi, deyishga asos 
boʻlmaydi. Chunki siyosiy erk Konstitutsiya 
va qonunlar ustuvorligi prinsipiga toʻliq 
boʻysungan. Siyosiy erk jamiyat va davlat 
rivojlanishi istiqbollarini toʻgʻri va ogʻishmay 
idrok etishi, global voqealar taʼsiri va xavfini 
ziyraklik bilan anglab yetishi, shuningdek, 
fuqarolar va jamiyat tomonidan qoʻllab-
quvvatlanishi oʻlaroq huquqiy tizimning rah-
bariy harakatlantiruvchi kuchi sifatida may-
donga chiqadi. Aynan shunday siyosiy erk 
tufayli huquqiy tizimimiz progressiv istiqbol 
sari yuz tutmoqda.  

Oʻzbekistonda huquqiy tizimning sifat 
oʻzgarishlari dastlab siyosiy boshqaruvni 
xalq bilan muloqot prinsipi asosida amal-
ga oshirishdan boshlandi. Siyosiy erkning 
huquqiy hayot bilan jipslashib ketishini davr-
ning oʻzi taqozo etdi. Aholining jadal oʻsishi, 
kuchli urbanizatsiya, tabiiy resurslar chek-
langani, sanoatda xomashyo ustuvorligi, 
 tadbirkorlikning sustligi, odamlarning tashqi 
dunyo bilan aloqalari cheklab qoʻyilgani, uy-
joy va shunga oʻxshash boshqa muammolar 

huquqiy tizim mazmunini oʻzgartirishni talab 
etdiki, endilikda bu oʻzgarish yangi tahrirdagi 
Konstitutsiya va boshqa strategik dasturlar 
qabul qilinishi asnosida siyosiy erkning kuchli 
vakolati va qudratini namoyon etmoqda. 

Yangilangan siyosiy erk tarovati ila 
Oʻzbekistonning huquqiy hayotida uning 
xalqaro imijini haqqoniy oshirishga qara-
tilgan muhim tarixiy oʻzgarish sodir boʻldi. 
Konstitutsiyada aks ettirilgan, xalqaro huj-
jatlarga taalluqli qoʻshimchalar aynan shun-
day oʻzgarishning asosini tashkil qiladi. Unga 
koʻra, endilikda Oʻzbekiston Respublikasi ning 
xalqaro shartnomalari xalqaro huquqning 
umum eʼtirof etilgan prinsip va normalari bi-
lan bir qatorda Oʻzbekiston Respublikasi 
huquqiy tizimning tarkibiy qismi hisoblanadi. 
U Oʻzbekistonning xalq aro shartnomalar va 
xalqaro huquqning umum eʼtirof etilgan prinsip 
va normalariga nisbatan munosabatini tub-
dan oʻzgartirdi. Ularning huquqiy hayotdagi 
ustuvorligi barham topib, huquqiy tizimning 
boshqa unsurlari bilan tengligi konstitutsiyaviy 
asosda belgilandi. 

Yangi tahrirdagi Konstitutsiya xalqaro 
huquq normalarining huquqiy tizimga kirishini 
belgilash orqali Oʻzbekiston huquqni qoʻllash 
organlari va fuqarolarining ularni qoʻllash im-
koniyatlarini yangi bosqichga koʻtardi. Bu esa 
huquqni qoʻllovchi organlarning barchasiga 
yangicha ruh baxsh etadi, ularning haqiqat va 
adolatga erishish borasidagi urinishlariga ka-
folat boʻlib xizmat qiladi. Yangilangan huquqiy 
tizim, oʻz navbatida, norma ijodkorligi faoliyati 
sifati va samarasini doimiy ravishda takomil-
lashib borishini ragʻbatlantiruvchi omil boʻladi.

Sevara MAHMUDOVA,
Oliy Majlis Senati huzuridagi 
Yoshlar parlamenti raisi 
o‘rinbosari

Sirojiddin Maxdum Mirzohid oʻgʻli 
— Sidqiy Xandaqliqiyning serqirra 
ijodi endigina yigirma yoshga toʻlgan 
chogʻlaridayoq hamqishloqlaridan 

Xalqaro anjumandan koʻzlangan asosiy 
maqsad turkiy xalqlarning ming yillar av-
val shakllangan tarixini yanada chuqur-
roq oʻrganish, siyosiy, iqtisodiy, madaniy, 
geografik oʻtmishini talqin qilish, milliy-

madaniy  oʻzligiga  tayanib, mushtarak tari-
xini, birlik va qardoshlik gʻoyasiga xizmat 
qiladigan manbalarni yaratish va kelajak 
avlod uchun yetkazib berishdan iborat. 

Konferensiya debochasida barcha 
ishtirokchilar sahnaga milliy liboslarda 
kirib kelgan yoshlar bilan birgalikda joʻr 
boʻlib oʻzbek jadid shoiri Choʻlpon sheʼriga 
bastalangan “Goʻzal Turkiston” qoʻshigʻini 
kuyladi. Qoʻshiqni tinglar ekanmiz, buyuk 
ajdodimiz — qadimiy turk davlati asoschi-
laridan biri Bilga Xoqonning daʼvati yana 
bir bor yodimizga tushdi: “Ey turkiy elim, 
oʻzligingga qayt, oʻzingni angla — yanada 
yuksalgaysan!”.

Prezidentimiz maʼruzalaridan birida 

Xalqaro konferensiya 

Sirojiddin Sidqiy Xandaqliqiy tavalludining 140-yilligiga 

taʼkidlaganidek, ushbu ibratli soʻzlar bu-
gungi shiddatli  zamonda — Turkiy davlat-
lar tashkiloti oʻz faoliyatini tobora takomil-
lashtirib borayotgan bir davrda, albatta, 
chuqur maʼnoga ega. Tili, dini va yuraklari 

bir-biriga chambarchas bogʻlangan qar-
dosh xalqlarimiz ovozi endilikda dunyo 
boʻylab yanada baland, yanada kuchliroq 
yangramoqda.

 — Turkiy davlatlar tashkiloti hozirgi 
kunda shakllanayotgan yangi dunyo tar-
tiboti va xalqaro institutlar tizimida oʻziga 
xos muhim oʻringa ega boʻlib borayotgani 
quvonarlidir, — dedi anjumanning ochi-
lish marosimida Turkiy davlatlar geografik 
kengashi bosh kotibi Oybek Norinboyev. 
— 160 million aholini qamrab olgan tash-
kilotimiz hududi katta siyosiy, iqtisodiy 
va ilmiy-madaniy imkoniyatlar makoni 
hamdir. Ayniqsa, Oʻzbekiston Prezidenti 
Shavkat Mirziyoyev tashabbusi bilan yuz-

dan ortiq turli tadbir oʻtkazilib, muhim loyi-
halar taqdim etilayotgani eʼtiborga molik. 
Taʼkidlash oʻrinliki, oʻtgan asrda yashagan 
jadid bobolarimizning ibratli faoliyati, ilmiy-
ijodiy merosini chuqur oʻrganish yuzasi-
dan aʼzo mamlakatlarda katta ishlar amal-
ga oshirilmoqda. Shu maʼnoda, mazkur 
konferensiyada ilgari surilgan ilmiy-amaliy 
loyihalar va muhim mavzular kelgusidagi 
hamkorligimiz, birdamligimiz uchun asos 
boʻladi, degan umiddaman. 

 Xalqaro konferensiya “Turkistonda si-
yosat va boshqaruv”, “Turkiy davlatchilik 
anʼanalarining asoslari”, “Turkistonda 
ilm-fan va madaniyat yoxud Oʻrta asr 
klassik islom madaniyati timsolida Mova-
rounnahr”, “Turkistonning meʼmoriy obi-
dalari va sanʼati”, “Turkistonning turkiy va 
mintaqa xalqlari hayotidagi oʻrni va aha-
miyati”, “Turkiston va turkiy dunyo” kabi 
yoʻnalishlarda faoliyat yuritdi. 

 — 2008-yilda Turkiy davlatlar ken-
gashi tuzildi. Afsuski, boshida biz, turkiy-
lar bir-birimizdan hayiqdik, bir-birimizdan 
choʻchidik, — dedi Oʻzbekiston Jurnalis-
tika va ommaviy kommunikatsiyalar uni-
versiteti rektori Sherzodxon Qudratxoʻja. 
— Panturkizm degan gaplar aytildi. Pan-
turkizmdan oʻzimiz — turkiylar qoʻrqdik. 
Lekin bu iborani boshqalar oʻylab topgandi 
va u biz uchun atayin qilingandi. Shukrki, 
bugun biz Uchinchi Uygʻonish davri osto-
nasidamiz. Ayni paytdagi barcha tadori-
gimiz oʻzligimizni anglash va birlashish 
istagi ekani eng katta baxtimiz va imkoni-
yatimizdir! 

 Ilmiy anjumanning birinchi kunida Is-
tanbul universiteti  oʻqituvchisi, tarix fanlari 
doktori Ali Ahmetbeyoʻgʻlining “Turklarda 
davlat tushunchasi shakllanishida Turkis-
tonning ahamiyati” hamda Oʻzbekiston 
FA Sharqshunoslik instituti yetakchi il-
miy xodimi, tarix fanlari doktori Ablat 
Xoʻjayevning “Turklar VI asrda Oltoyda 
paydo boʻlgan degan qarashga yangi-
cha yondashuv” maʼruzalari bahs-muno-
zaralarga sabab boʻldi. 

— Xitoy manbalarida keltirilgan 
maʼlumotlar tufayli turklar tarixining uzoq 
oʻtmishga oid ayrim sahifalari yoritilgan, 
— deydi Ablat Xoʻjayev. — Albatta, bu 
bilan xitoy manbalari turkiy xalqlar tarixi-
ning barcha qirralarini ochib bera oladi, 
deb boʻlmaydi. Xitoylar oʻzlari bilishi lozim 
boʻlgan masalalarga, ayniqsa, turklarning 
kuchli va zaif tomonlariga eʼtibor qaratgan. 
Ushbu maʼlumotlar asosida aytganda, 
hozirgi xitoy, yaʼni xan xalqi ajdodlari shar-
qiy turklar (ilk turk, prototurk) bilan bundan 
4 ming yil ilgari duch kelgan. Shunda xi-
toylar (shya, xan) ushbu turklarni “Gʻarbiy 

zamin odamlari” deb atagan. Bu odamlar 
kim edi, degan savol ochiq qolmoqda. 

Ishtirokchi olimlar eʼtiroficha, Takla-
makon choʻli atrofidan topilgan 5-6 ming 
yillik jasadlar shu odamlarga tegishli 
boʻlmaganmi, degan savol kelib chiqadi. 
Qolaversa, bu choʻl atrofidan hamda 
Markaziy Osiyo davlatlari hududidan ham 
olis oʻtmishga tegishli tosh qurollar va 
boshqa buyumlar topilgan.

 Bahs va munozaralarga boy boʻlgan 
“Alp Er Toʻnga — turkiy qavmlarning otasi” 
nomli yana bir maʼruzani Gazi universiteti 
professori Nekati Demir taqdim etdi. 

Arxeologik topilmalarni hisobga ol-
gan holda saklar (skiflar) tarixi miloddan 
avvalgi II ming yillikdan boshlanishi ay-
tiladi. Biroq ular bilan bogʻliq manbalar 
juda cheklangan. Koʻpincha afsonalar-
ga asoslangan boʻlsa-da, ular haqidagi 
maʼlumotlarni miloddan avvalgi VIII asr-
dan boshlab kuzatish mumkin. Miloddan 
avvalgi XII asrdan boshlab ular Kaspiy 
dengizi va Tyanshan togʻlari oraligʻidagi 
ulkan hududda hukmronlik qilgan. “Saka” 
atamasi forscha koʻchmanchilar soʻzi bilan 
sinonim sifatida ishlatiladi. 

— Alp Er Toʻngaga oid qanday 
maʼlumot yoki yangilik boʻlsa toʻplayman, 
soʻng yozaman, — deydi Nekati Demir. —
Masalan, “Oʻgʻuzxon” dostoni, “Boʻzqurt” 

dostoni, “Erganakxon” dostoni,  “Turaysh” 
dostoni... Bularning hammasini toʻpladim. 
Shu jarayonda bir jihat eʼtiborimni tortdi. 
Alp Er Toʻnga barcha dostonlarning 
boshida turadi. Dastlab mazkur dos-
ton haqida yozishim kerak edi, biroq 
hamma dostonlar unga bogʻliq boʻlgani 
uchun yana maʼlumotlar chiqib qolsa, 
mukammal boʻlmaydi, deb bu ishni oxi-
riga qoldirdim... Butun dostonlarni nashr 
etgach, soʻngra Alp Er Toʻnga haqidagi 
izlanishlarimni boshladim. Bir kuni uning 
mozori Buxoroda ekani haqida eshitib 
qoldim. Oʻsha zahotiyoq safarga otlanib, 
Buxoroga keldim. Tarixchi olim doʻstlarim 
bilan koʻrishdim, suhbatlashdim. Chindan 
ham Alp Er Toʻnga qabrini shu qutlugʻ 
maskandan topdim. Aslida, buxoroliklar 
uning qabri shu yerda ekanini bilar ekan. 
Faqat bu mozor ularning diqqatini tort-
magan. Soʻngra men bu yangilikni butun 
turk dunyosiga ulashdim. Biroq yevro-
palik koʻplab olimlar Alp Er Toʻnga ismli 
shaxs tarixda boʻlmaganini, u mifologik 
qahramon ekanini iddao qildi. Ular hami-
sha turklar tarixini yerga urish uchun 
shunday yoʻl tutadi. Oʻzbekistonlik olim-
lar bilan maslahatlashib, qabrni ochib, 
bu ulugʻ qahramonimizni turk dunyosiga 
koʻrsatmoqchimiz. Hali butun dunyo 
turklari kelib, ushbu qabrni ziyorat qiladi. 

 Maʼruza yuzasidan fikr bildirgan olimlar 
tadqiqotchi yangi manbalardan foydalan-
gani va oʻziga xos xulosalari bilan ilmiy 
davra eʼtiborini qozona olganini taʼkidladi. 

Ikkinchi kundagi muhokamalar ham 
oʻziga xos yangiliklar va mulohazalarga 
toʻla boʻldi. Unda “Turk dunyosining ke-
lajagi uchun inson kapitali, innovatsiyalar 
va iqtisodiy oʻsish oʻrtasidagi aloqa”, “Mil-
liy Turkiston majmuasi biblio grafiyasi”, 
“Jadidlarning Turkiston ozodligi uchun 
kurashdagi oʻrni” mavzulari atrofidagi 
davra suhbatlari nihoyatda qizgʻin kechdi. 

— Turkistonda shoʻrolarga qarshi 
Turkiston muxtoriyati hukumati qoʻshiniga 
dastlab Kichik Ergash bosh boʻldi, — 
deydi Qatagʻon qurbonlari xotirasi muzeyi 
katta ilmiy xodimi Bahrom Irzayev. — U 
1918-yil 19-21-fevralda Qoʻqon shah-
rida boʻlgan jang natijasida magʻlubiyatga 
uchrab, Bachqir qishlogʻiga chekinadi. 
26-fevralda Bachqirga qizil gvardiyachi-
lar va arman dashnoqlari hujum qiladi. 
27-fev ralda boʻlgan janglarda Kichik 
Ergash halok boʻlgach, Katta Ergash 
Fargʻona vodiysida bolsheviklarning mus-
tamlakachilik tartibiga qarshi kurash bosh-
laydi. Tez orada harakat butun Fargʻona 
vodiysi hududlariga tarqaladi. Shu oʻrinda 
Rauf Yaqubiyning muxtoriyatning 10 yil-
ligi munosabati bilan 1927-yil “Yer yuzi” 
jurnalida bosilgan “Qoʻqon Muxtoriyati va 
Ergash” maqolasidagi mana bu soʻzlarini 
keltirib oʻtmoqchiman: “1917-yil dekabr 
oyining oxirgʻi kunlari. Qoʻqon eski shahri 
koʻchalarida, jomesida, bozor va maydon-
larida toʻp-toʻp olomon. Muxtoriyat huku-
mati, Shoʻroi islom, Ergash qoʻrboshi... 
Zamon-zamon Shoʻroi islomniki...”.

Konferensiyada tilga olingan barcha 
mavzular turkiy xalqlar tarixi va buguni 
qanchalar bir-biriga chambarchas bogʻliq 
ekanini yana bir bor isbotladi. Anjuman 
yakunida qardoshlarimizning bir-birlariga 
aytgan soʻzlaridan bizning-da qalbimizga 
yorugʻlik indi: “Bugun dunyoning turklari 
birlashyapti. Turkiylar oʻzligini anglashi, 
tarixini bilishi esa ulkan muvaffaqiyatlar-
ning boshlanishidir!”.

Muxtasar TOJIMAMATOVA, 
“Yangi Ozbekiston” muxbiri 

ULUG‘LARNING UMRI ABADIY...
(BIR KITOB TARIXI)

Umring oʻtar, hech shubhasiz, bil,
Nari borsa, yasharsan yuz yil,
Tiling birla dilingni bir qil,
Oʻz-oʻzingni aldashdan tiyil.

Umr shunchalar tez oʻtishini yoshlik 
davrimizda unchalik sezmas ekanmiz. 
Koʻz ochib yumguncha saksondan oshib 
ketibmiz-a! Hayotimizning yeldek va 
seldek kechganini-ku qoʻyavering, qilgan 
ishlarimizdan koʻnglimiz toʻladimi? Asosiy 
gap mana shunda.
Tavalludiga 140-yil toʻlayotgan serqirra 
va sevimli adibimiz Sidqiy Xandaqliqiy 
sinov uchun yaratilgan olamda haqiqiy 
maʼnoda, avvalo, oʻziga talabchanlik 
bilan yashadi. Uning bolalik va oʻspirinlik 
yillaridagi hayratomuz izlanishlari, ajoyib 
va gʻaroyib topilmalari fikrimizga yaqqol 
dalildir. Birgina misol, u yasagan oʻzi uchar 
apparat. Bu uchar moslamani kuzatgan 
hamqishloqlari hayrat bilan yoqasini ushlab 
qolar edi. Eng muhimi, u topqirlik, adolat, 
talabchanlik borasida nafaqat tengdoshlari, 
balki oʻzidan ancha ulugʻlarni ham qoyil 
qoldirardi. 

tashqari Toshkand taraflardagi ijodkor-
larga ham maʼlum boʻla boshlagan edi. U 
dastlabki pishiq poydevor — ilmni padari 
buzrukvori Mirzohid Oxund domladan ol-
gan. 

Sidqiy tugʻilgan har tomonlama qulay 
va toʻkis makon — Boʻstonliq tumanin-
ing kunbotar qismida, Qozogʻistonga 
chegaradosh qishloq tarixi ikki ming yil-
dan ziyod ekanini tarixchilar, olimlar va 
boshqa ziyolilar aniq dalillar asosida is-
botlagan. Xondayliqdagi oʻndan ortiq qa-
dimiy qa damjoni izchil oʻrgangan insonlar 

buni  qayta-qayta taʼkidlaydi. Ikki ming 
yillik bobochinorlar va unga tengdosh 
Qoʻrgʻontepa kabi maskanlar buning is-
botidir. Qishloq markazida joylashgan 
Qoʻrgʻontepa aslida xandaqliqliklarning 
oʻz qoʻllari bilan barpo etgan tub makoni 
boʻlgan. Ota-bobolari har tomonlama ilmu 
ziyoli boʻlgan Mirzohid Oxund singari olim 
va fozillarning daliliy ashyolar asosida gu-
vohlik berishicha, Qoʻrgʻontepa ikki ming 
yildan ziyod vaqt davomida Xondayliq 
emas, aslida Xandaqliq deb nomlangan. 
Chunki davlatning tayinli himoyasiga 
ega boʻlmagan bu makonda yashagan-
lar yovlardan saqlanish uchun oʻzlariga 
xandaq qazib olgan. Uning qayerdan va 
qancha masofadan chiqqani nomaʼlum. 
Qoʻrgʻontepa hamda xandaqni sinchiklab 
kuzatgan olimlar safidagi Server Ashirov 
oʻn yetti yarim metrli masofaga tushgach, 
xandaq oʻpirilgani sabab oxirigacha tek-
shira olmagan. Demak, Xandaqliq degan 
nom aniq-tiniq shu asosda tugʻilgan. 

Tavalludiga 140-yil toʻlayotgan ser-
qirra adib Sirojiddin Sidqiyning Abu Ray-
hon Beruniy nomidagi Sharqshunoslik 
instituti qoʻlyozmalar boʻlimida saqlana-
yotgan Xandaqliq tarixi qoʻlyozmasi ham 
buni isbotlaydi. Shu kabi daliliy isbotlar-

ga tayanib, “Chirogʻim, men Sidqiyman, 
Xandaqliqiyman” tarixiy asarimni chop 
ettirganman.

Sirojiddin Sidqiy Xandaqliqiy hayoti 
va ijodini oʻrganishga oltmishinchi yil-
larda kirishganman. Shu nurli yoʻl meni 
Oʻrta Osiyoda oʻsha davrda maʼlum va 
mashhur boʻlgan “Sharq yulduzi” jur-
naliga olib borgan. Ijodiy faoliyatimni 
birma-bir sanab oʻtishga hojat yoʻq. 
Chunki barcha matbuot sahifalarida, ay-
niqsa, Sirojiddin Sidqiy ijodi xususida 
betoʻxtov yoritilgan. Faqat bir oʻrin uchun 
alohida toʻxtalib oʻtishimga toʻgʻri keladi. 

1980-yillar boshlanishida jadidlarning 
eng tolmas targʻibotchi va tashkilotchisi, 
dovyurak ustoz Sirojiddin Sidqiy tavallu-
dining yuz yilligiga hozirlik koʻrilayotgan 
edi. Filologiya fanlari doktori Abdulhamid 
Jalolov, filologiya fanlari nomzodi Be-
gali Qosimov  birgalikda ish olib borardi. 
Adib tavalludining yuz yilligiga meni ham 
taklif etishdi. Sirojiddin Sidqiyni koʻrgan, 
tanigan-bilgan keksalar, Sharqshunoslik 
instituti singari ulugʻ dargohlardagi soha 
bilimdonlari bilan qizgʻin suhbatlashib, 
koʻp narsani oʻrgangan edim. 

Adib tavalludining 100-yilligiga im-
kon qadar maʼlumotlar toʻpladik, ularni 
bir kitob holatiga keltirdik, Gʻafur Gʻulom 
nashriyotiga topshirish uchun Begali Qo-
simovga taqdim etdik. Sidqiyning taval-
lud yili oʻtib borar, ammo biror natijadan 
darak yoʻq edi. Nihoyat, kunlarning birida 
Begali Qosimov “Sharq yulduzi” jurnali 
binosiga — yonimga kirib keldi. 

— Kitob chiqmaydigan boʻldi, — dedi u 
horgʻin ovozda. — Biror yil oldin nashriyot 
navbatiga yozdirishimiz kerak ekan.

Qoʻlyozmani menga topshirib, haf-
salasizlik bilan chiqib ketdi. Matbuot so-
hasida ancha yildan buyon ishlayotganim 
uchun haqiqiy ahvoldan xabarim bor 
edi. Qoʻlyozmani qoʻltiqlab, Markazqoʻm 
idorasiga yetib bordim. Madaniyat boʻlimi 
mudiri A.Toʻrayev darhol qabul qildi. 
Unga haqiqiy vaziyatni tushuntirdim. 
Mudir Sirojiddin Sidqiy haqida batafsil 
maʼlumotga ega ekan. Telefon orqali Ju-
maniyoz Jabborov bilan bogʻlandi. 

— Oʻzi yoʻqning koʻzi yoʻqmi, Jumani-

yoz aka? — dedi Toʻrayev. — Haqiqiy ah-
vol bizga maʼlum-ku!

Xullas, Navoiy-30 manzilida joylash-
gan nashriyotga tezda yetib bordim. 
Toʻrtinchi qavat yoʻlagida direktor Ju-
maniyoz Jabborov va bosh muharrir Mu-
hammad Ali meni kutib turgan ekan, qa-
bulxonaga kirdik. 

— Oʻzimizga kelsangiz boʻlardi-ku, — 
dedi Jumaniyoz aka sal koʻngliga olib.

— Fan nomzodi, dotsent Begali Qosi-
mov quruq qaytgach, men kimman?!

Shunday qilib, 1984-yil Sirojiddin Sidq-
iy Xandaqliqiyning “Navbahor” nazmiy ki-
tobi bosmadan chiqdi.

Sidqiyning kimligini bilish uchun yana 
bir gapni muxtasar qilib aytamiz. Boshqa-
larni qoʻyaveraylik, Sidqiy Xandaqliqiy-
ning jadidlar ustozi, xalqimizning sevimli 
farzandi ekaniga yana bir dalil: Abdulla 
Qodiriyning uy-muzeyini tashkil qilgan 
nabirasi Xondamirning eʼtirof etishicha, 
1935-yilda yozuvchi ustoz ziyoratiga ot-
lanibdi. Surgun, qatliomlardan yashirinib, 
Boʻstonliqning Pargiz qishlogʻida ya-
shab yurgan Sirojiddin Sidqiy bir yil oldin 
toʻsatdan vafot etgan. Ustozni topa ol-
magan Abdulla Qodiriy Sidqiy Xandaqli-
qiy soʻnggi umrlarini oʻtkazgan joylarni 
ziyorat etib, Toshkentga qaytib kelgan 
ekan.

Bundan xulosa qilish mumkinki, Abdul-
la Qodiriydek millatimiz fidoyisi ziyoratiga 
oshiqqan Sirojiddin Sidqiy kabi ajdodlari-
mizni xotirlash, tavalludini nishonlash, 
uy-muzeyini tashkil etish biz, avlodlar 
 uchun ham qarz, ham farz.

Asad ASIL,
yozuvchi

Poytaxtimizda Turkiy davlatlar tashkiloti, Turkiy davlatlar 
geografik kengashi, Oʻzbekiston jurnalistika va ommaviy 
kommunikatsiyalar universiteti hamda Oʻzbekiston Milliy media 
assotsiatsiyasi hamkorligida “Turkiy xalqlar tarixida Turkistonning 
oʻrni” mavzusida xalqaro konferensiya tashkil etildi. Unda qator 
davlatlardan tashrif buyurgan olimlar, oliy taʼlim muassasalari 
tadqiqotchilari, xalqaro tashkilotlar va ekspert hamjamiyatlari 
vakillari maʼruzalari bilan ishtirok etdi. 

“Ey turkiy elim, o‘zligingga qayt, 
o‘zingni angla!” 

QR-KOD ORQALI VIDEOGA OʻTING.

